
MINUTI

Il-Minuti ta’ Laqgħa Nru 12 li saret fl-24 ta’ Ottubru, 2023 kienu approvati.

APPROVAZZJONI TAR-RAPPORT MAĦRUĠ MILL-KUMITAT PERMANENTI DWAR L-AFFARIJIET TAL-FAMILJA INTITOLAT “RAPPORT DWAR L-INFLAZZJONI”

IĊ-CHAIRPERSON (Onor. Carmelo Abela): It-tieni item fuq l-aġenda huwa l-approvazzjoni tar-rapport maħruġ mill-Kumitat Permanenti dwar l-Affarijiet tal-Familja intitolat “Rapport dwar l-Inflazzjoni”. Ma jidhirx li kien hemm xi emendi u lanqas kummenti għal dan ir-rapport u allura nistgħu neħduh bħala approvat. U allura, kif qbilna l-aħħar darba, fl-ewwel okkażjoni li se jkolli se npoġġi kopja ta’ dan ir-rapport fuq il-Mejda tal-Kamra u mbagħad, ikun jista’ jitqassam kemm lill-media li jkunu interessati li jkollhom kopja tiegħu, kemm lill-ministeri konċernati kif ukoll lill-imsieħba soċjali u l-mistiedna li ġew jagħtu l-veduti tagħhom fuq dan is-suġġett. Nimmaġina li se jkun qiegħed ukoll online fuq il-websajt tal-Parlament. 

ONOR. GRAZIELLA ATTARD PREVI: U se jitqassam minnufih?

IĊ-CHAIRPERSON: Iva, kif jitqiegħed fuq il-Mejda tal-Kamra jkun jista’ jitqassam minnufih. Se jkun aċċessibbli online u se nqassmuh ukoll. Grazzi.

DISKUSSJONI DWAR IĊ-CHILDCARE

IĊ-CHAIRPERSON: Ngħaddu għat-tielet item fuq l-aġenda li hija diskussjoni dwar iċ-childcare f’Malta. Din se tkun l-ewwel laqgħa fuq dan is-suġġett u se jkollna wkoll xi preżentazzjonijiet. Fil-fatt l-ewwel preżentazzjoni se ssir mid-Directorate for Quality and Standards in Education (DQSE). Għaldaqstant nistedinkom tiġu madwar il-mejda. Ħudu l-ħin li għandkom bżonn però bil-qies ħalli jkollna biżżejjed ħin għall-Membri biex jagħmlu l-mistoqsijiet tagħhom. 

Infakkarkom ukoll sabiex tintroduċu ruħkom qabel tibdew bil-preżentazzjoni u li din id-diskussjoni se tkun qiegħda tiġi streamed live, imbagħad iktar ‘il quddiem, f’ħinijiet differenti, tixxandar ukoll fuq l-istazzjon tat-televiżjoni tal-Parlament. U allura dak li se tgħidu se jkun pubbliku. Naturalment id-diskussjoni u l-mistoqsijiet li nagħmlulkom wara araw intom b’liema l-aħjar mod li twieġbu. 

Is-Sinjura Denise Gatt.

IS-SINJURA DENISE GATT (Direttur fid-Directorate for Quality and Standards in Education (DQSE)): Sur President, biex nagħtikom idea ta’ x’inhu xogħolna aħna r-regolatur tal-pre-compulsory u l-compulsory education f’Malta, jiġifieri xogħolna huwa li nagħmlu external reviews fl-iskejjel. Għandna standards kif ukoll framework li nimxu miegħu, kemm fl-iskejjel kif ukoll fiċ-childcare centres. U dak huwa parti mir-remit tagħna. Apparti minn hekk noħorġu wkoll liċenzji tal-iskejjel non-state u taċ-childcare centres. Ovvjament biex joħorġu dawn il-liċenzji jkun hemm proċessi li jridu jgħaddu minnhom dawk li jkunu jixtiequ jipprovdu s-servizz. Bħala dipartiment nakkreditaw ukoll programmi for compulsory education u non-formal programmes. Dak huwa r-remit tagħna. 

Il-preżentazzjoni li se nagħmel qsamtha fuq tliet aspetti; se nurukom ftit facts and figures li nistgħu nipprovdu min-naħa tagħna, ir-remit tagħna meta niġu biex nevalwaw u nimmoniterjaw il-kwalità tas-servizz kif ukoll issues li qegħdin naraw kif se nindirizzaw, speċjalment fiċ-childcare centres. Dawn ilhom taħtna bħala DQSE mill-2016 mentri qabel kienu taħt id-DSWS, u sa dak iż-żmien kien hemm għaxar standards differenti, però ma kienx qed jiġi kkonsidrat il-care learning and play, jiġifieri l-valur edukattiv. Kif daħal taħt il-Ministeru, aħna pprovajna nibdlu l-mod ta’ kif inħarsu lejn il-provision għaliex qabel kellek qisu sitwazzjoni ta’ babysitting mentri at the end of the day din hija xi ħaġa li bil-mod il-mod qiegħda tiżviluppa f’settur edukattiv. U l-mira tagħna hi li nimxu lejn dak l-understanding u ċjoè li dan huwa settur edukattiv. 

Sal-lum għandna 195 childcare centres li għandhom liċenzja, bi tlieta minnhom qegħdin Għawdex. Privately owned centres, li jkunu businesses, hemm 175, għandek 12 tal-FES, 5 Public Private Partnerships, 3 li huma għal entitajiet u awtoritajiet bħalma huma Mater Dei, JobsPlus u l-Korporazzjoni għas-Servizzi tal-Ilma u hemm l-option taċ-childcare night services li beda fl-2021 kif ħriġna l-istandards il-ġodda. S’issa kien hemm applikazzjonijiet imma m’għaddejnihomx għax ma ssodisfawx il-kriterji  meħtieġa biex inkunu nistgħu nagħtuhom il-liċenzja. F’din iċ-chart tistgħu taraw in-numri kif telgħu minn meta ġew taħt id-DQSE, fejn fl-2016 kellek 98 childcare centre mentri fl-2023 għandek 195. Tistgħu taraw ukoll in-numru ta’ liċenzji ġodda per year li ġew ipproċessati, kif ukoll il-percentage increase per year taċ-childcare centres. Din is-sena ħriġna 18, jiġifieri l-iktar sena li ħriġna liċenzji, u għandna ħamsa li għadhom fil-proċess tal-vetting. 

Dawn li qed taraw hawnhekk huma unofficial records li nżommu aħna għax it-turnover ta’ ħaddiema fiċ-ċentri huwa kbir ħafna. Meta mmorru nagħmlu l-visits naraw li huma kwalifikati, eċċ., u nieħdu n-numri, però it is very fluid. Fiċ-ċentri dejjem irid ikollok manager u bħalissa hemm 231 qualified managers. Biex tkun childcare centre manager irid ikollok Level 5 in a childcare course, jiġifieri jrid ikun speċifikat fuq childcare. Ilu hekk imma fl-istandards tal-2021 ġie speċifikat b’mod ċar. Imbagħad għandek 24 managers in training.

Qualified childcare educators li jkunu l-ħin kollu mat-tfal hemm 1,179 filwaqt li in training għandek 468. Bħala popolazzjoni totali ta’ edukaturi fiċ-ċentri – għax ovvjament ma ngħoddux l-ancillary staff u l-helpers peress li dawn ma jidħlux f’din il-lista li nżommu – għandek 1,902. Din l-informazzjoni li se nurukom issa mhijiex tad-DQSE, jiġifieri mhijiex tagħna, imma hija informazzjoni li ġibna minn dokumentazzjoni tal-JobsPlus u l-Free Childcare Scheme. Bażikament hawnhekk qed naraw kemm kellna tfal fl-aħħar erba’ snin. Ovvjament as you go along dawn jitilqu għax ikunu laħqu l-età biex jidħlu l-kindergarten, jiġifieri dawk li kienu u dawk li bdew waqt dik is-sena. Mela bħalissa għandna 5,744 tfal li din is-sena qegħdin fiċ-childcare centres. Ovvjament il-JobsPlus ikunu jistgħu jagħtukom iktar dettall dwar dan għaliex il-Free Childcare Scheme tiġi mmaniġġjata minnhom. Dawk kienu n-numri li stajna nipprovdu min-naħa tagħna. 

Bħala monitoring and evaluation aħna mill-2016 bdejna nimmonitorjaw il-proviżjoni tas-servizz. Bdejna bi standard wieħed, però as we went along żviluppajna u evolvejna l-istandards kif ukoll il-metodi tagħna ta’ kif nevalwaw. Dan huwa l-mod ta’ kif aħna, bħala Direttorat, naħdmu mal-iskejjel kollha, jiġifieri from zero to 16. Aħna naraw il-kwalità minn żewġ aspetti; l-istruttura u l-proċess għaliex nemmnu li biex ikollna kwalità rridu naraw il-viżjoni ħolistika tal-edukazzjoni, jiġifieri l-ambjent li se jaffettwa wkoll il-proviżjoni kif ukoll l-edukazzjoni u l-ambjent, kif iħossuhom it-tfal fiċ-ċentri u fl-iskejjel. U dan huwa l-framework tagħna ta’ quality assurance.

Meta mmorru nagħmlu l-visits fl-iskejjel naraw kif qegħdin joperaw bħala edukazzjoni, attivitajiet, eċċ., bħala kwalifiċi, bħala POMA, kif ukoll bħala kondotti li jkollhom, jiġifieri d-due diligence li jrid isir, fosthom dwar il-health and safety u affarijiet oħra varji. Dawn huma d-dokumenti li aħna nimxu bihom li huma n-national standards for early childcare education and care services li ħarġu fl-2021. Bażikament kollox ħareġ fl-2021 u kienu quite in sync dawn it-tliet dokumenti. Ovvjament apposta biex naraw kif inhi s-sitwazzjoni. 

Ir-Registration Criteria for Early Childhood Education and Care Services jidħol ħafna fid-dettall fuq li għandu bżonn ikun hemm ċentru li jkun idoneu għas-servizz li jkun qed jagħti. Għandek ukoll il-policy tal-Early Childhood Education and Care li tkopri minn żero sa seba’ snin. L-istandards jinqasmu f’żewġ areas; quality area one li hija dik li aħna nsejħulha l-istruttura fejn naraw affarijiet bħas-suitability tal-istaff, il-POMA, l-appropriate ratios, li jkollok suitable premises, l-equipment kif ukoll iċ-child’s wellbeing in general. Quality area two hija the quality of learning and care, fejn ovvjament nidħlu fl-iskills tal-leadership tal-management. Naraw ukoll it-tip ta’ strateġiji li qed jużaw mat-tfal kif ukoll il-proċessi differenti li jaddottaw magħhom ibbażata fuq letteratura u studji nazzjonali u internazzjonali. Il-policy qiegħda fuq ħames goals li huma; accessibility, workforce, curriculum, monitoring and evaluation and governance and financing. 

Mill-Education Act il-ġdid, Kap. 605, joħroġ li ċ-childcare centres kollha jridu jiffunzjonaw b’liċenzja. U allura ma jistax ikollok childcare centre mingħajr liċenzja. Qabel stajt topera mingħajr liċenzja. U allura biha wkoll rajna ż-żieda li kien hemm fil-liċenzji taċ-childcare as we went along. Kellek numru minnhom li ma kenux qed jiġu evalwati qabel għax kienu qed joperaw mingħajr ma jidħlu fiċ-Childcare Scheme. U b’hekk kienu qed joperaw mingħajr ma jkunu evalwati. Din il-bidla kienet xi ħaġa importanti ħafna. Il-long-term plan hija li l-liċenzja tiġi renewed kull tliet snin mentri bħalissa qegħdin insegwu two-year cylce. Peress li għadna kif bdejna noħorġu l-liċenzji rridu naraw is-sitwazzjoni kif inhi. 

Mill-visits li nagħmlu qegħdin joħorġu ċerti aspetti u allura ddeċidejna li we follow a two year cyle. As per legislation the DQSE reserves the right to withdraw a licence where necessary. Jiġifieri aħna nistgħu niġbru lura liċenzja jekk naraw li hemm fattur li jistħoqqlu li din tittieħed lura. U fl-aħħar tas-sena ħadna lura tliet liċenzji. We carry out regular evaluations fuq structure u proċess u fuq compliance. Ir-review issir kull sena u naraw il-health and safety tat-tfal b’mod regolari. Il-proċess narawh on a tier basis. L-ewwel sena noħorġu rakkomandazzjonijiet filwaqt li fit-tieni sena nsegwu maċ-ċentru biex naraw li dawk ir-rakkomandazzjonijiet qegħdin jiġu indirizzati. U dejjem joħroġ rapport liċ-ċentri with specific recommendations which are followed by the officials. Mill-2022 il-visits li nagħmlu jkunu kompletament unannounced, jiġifieri naqbdu u mmorru fiċ-ċentri biex nagħmlu visit. Iċ-ċentri jafu x’se naraw waqt din il-visit. 

Complaints jidħlu għandna wkoll and we follow up with a phone call fejn ikun hemm bżonn jew inkella nagħmlu visit. Ħafna mill-complaints li jkollna jkunu fuq childcare. Nirċievu wkoll complaints fuq l-iskejjel imma l-maġġoranza jkunu fuq childcare. Din is-sena bdejna wkoll mudell tal-business inspections. Dan huwa mudell immexxi mill-Business Inspections Unit li jaqa’ taħt l-OPM, fejn peress li aħna l-primary stakeholders fejn tidħol l-evaluation and monitoring, waqt il-visit tagħna naraw il-bżonnijiet li jkollhom il-ministeri u dipartimenti oħrajn. Pereżempju waqt visit naraw is-CRPD xi jkollhom bżonn jaraw f’childcare. Naraw id-DIER meta jiġi għal affarijiet ta’ xogħol u regolamenti. Imbagħad tidħol f’sistema fejn l-ispettorati u l-ministeri l-oħrajn ikunu jistgħu jaraw ir-rapport u jekk hemm bżonn isegwu minn hemmhekk. Bażikament it’s a quality mark, jiġifieri at the end iċ-ċentri jistgħu jieħdu the quality mark. 

S’issa 83 ċentru kellhom dan il-mudell u erba’ ċentri ħadu l-quality mark, jiġifieri li jkollhom kollox top-notch u fuq kollox ikunu ħadu top marks. The BI model obviously follows national standards for childcare and collects data from JobsPlus, CRPD and DIER. Issa dawn huma l-areas of concern li qed joħorġu matul dawn l-aħħar snin, u li qegħdin naraw kif se nindirizzawhom. Xi ħaġa li nsibu diffiċli biex inżommu hija l-idea li this is not purely a business imma li inti għandek il-ħajja u l-wellbeing tat-tfal f’idejk. This is not a babysitting service but it is an educational sector. Il-qabża mir-registration għal-liċenzja tfisser li rridu nġibu lil dan is-settur ugwali għas-setturi l-oħra fl-edukazzjoni. Again għandek kuntesti differenti. Meta nitkellmu ma’ nies li jimmaniġġjaw iċ-ċentri, kif ukoll mal-edukaturi nfushom, inħossu li hemm lack of strategic management and planning mhux biss bħala settur edukattiv imma anke bħala business. U din hija xi ħaġa li aħna se nipprovaw nindirizzaw fis-snin li ġejjin, fejn se ndaħħlu ċerta sens ta’ riflessjoni, ta’ ippjanar strateġiku, dwar fejn tixtieq tasal, x’inhuma l-ħteġijiet taċ-ċentru, eċċ. 

Is-supply and demand. Not enough qualified childcare educators/managers to cater for the demand. Jiġifieri ċ-ċentri jibqgħu jiftħu imma m’hemmx biżżejjed educators kwalifikati biex ikunu jistgħu jżommu mar-ratios. U f’dan is-settur hemm ratios differenti. From zero to one year għandek three babies ma’ carer. From one to two years għandek five children ma’ carer u minn two to three years għandek six children ma’ carer. Mhumiex qed isibu qualified carers u din qegħdin narawha meta mmorru nagħmlu l-visits. Insibu nies li ma jkunux kwalifikati u ovvjament we have to regulate minn hemmhekk. 

Anke meta niġu għall-opening ta’ childcare centre. Ovvjament ir-regulation criteria pereżempju jgħidlek li jrid ikollok five square metres per child, li jrid ikollok ċerta ammont ta’ outdoor area u li l-uffiċċju jew ix-shaft ma jingħaddux bħala available space għat-tfal. U nsibu ħafna reżistenza biex jifhmu dawn l-affarijiet għax ovvjament jekk tnaqqsilhom l-ispazju se jkollhom inaqqsu l-intake ta’ tfal u dak ifisser inqas flus. Jiġifieri dik hija waħda mill-battalji kontinwi tagħna. They are constantly in breach of specific standards. Iċ-child to carer ratio hija waħda minnhom. Ġieli nsibu każijiet ta’ għaxart itfal ma’ carer waħda. Fil-fatt 70% mill-visits li għamilna din is-sena kien hemm xi forma ta’ breach ta’ ratios. Nifhmu li jkun hemm nies bis-sick, eċċ., però xorta niġbdu l-attenzjoni u nsegwu dak il-każ. 

Punt ieħor huwa the understanding that the child’s life and wellbeing is put at risk if standards are not adhered to. Din hija xi ħaġa li rridu nfehemu kontinwament. U l-aħħar punt huwa s-sector growth. Naħseb li hemm bżonn ta’ allokazzjoni ta’ aktar riżorsi, speċjalment meta niġu għall-inklużjoni. At this stage in childcare, we don’t cater for different abilities and disabilities. Qegħdin nitkellmu dwar kif nistgħu noffru iktar sapport lil dawn it-tfal għaliex b’mod regolari jkollna requests għal suapport f’dan is-settur. 
	
IĊ-CHAIRPERSON: Sinjura Gatt, nirringrazzjak. Naħseb li tajtna overview tajba ħafna, l-ewwel nett dwar x’għandna bħala kwalità, fosthom tfal, edukaturi, managers, postijiet, eċċ. Dak jagħti viżibilità lil dan il-Kumitat dwar x’ammonti qed nitkellmu dwarhom. Lil hinn minn dan imbagħad naħseb li l-aktar importanti huwa x’qed jiġri f’kull ċentru. Għalina bħala bidu din kienet preżentazzjoni tajba ħafna għax ikollna idea fuqhiex qed nitkellmu, però l-iktar importanti u essenzjali huwa x’jiġri f’dawn iċ-ċentri. Se nagħti l-opportunità lill-kollegi tiegħi sabiex jagħmlu l-mistoqsijiet tagħhom u mbagħad wara xtaqt nagħmel xi kummenti jiena wkoll.  

L-Onor. Davina Sammut Hili.

ONOR. DAVINA SAMMUT HILI: Min-naħa tiegħi xtaqt nagħmel żewġ mistoqsijiet imma qabel xejn ngħidilkom prosit u grazzi tax-xogħol tagħkom għaliex il-ġenituri jafdaw lil uliedhom f’dawn iċ-ċentri u naħseb li dan huwa xogħol siewi li qed jiggarantixxi serħan il-moħħ tal-ġenituri li jħallu lit-tfal tagħhom f’dawn iċ-ċentri, li huma mmexxijin b’mod professjonali. Sinjura Gatt, inti semmejt li jkun hemm turnover kbira ta’ ħaddiema; qatt ipprovajtu tistabilixxu għalfejn hemm dan it-turnover ta’ ħaddiema? Imbagħad semmejtu wkoll il-complaints. Dawn il-complaints jidħlu min-naħa tal-ġenituri, minn skola għal skola jew inkella jidħlu b’mod indirett għandkom?  

IS-SINJURA DENISE GATT: Hemm raġunijiet varji. L-ewwel ħaġa dawn il-ħaddiema ġieli jkomplu jistudjaw u javvanzaw fil-karriera tagħhom, u ovvjament imorru lejn options oħra li jħallsu aktar flus u allura jmorru għal option aktar vantaġġjuża għalihom.  Dawk huma r-raġunijiet prinċipali għalfejn hemm din it-turnover. Rigward il-complaints nista’ ngħid li dawn jiġu kemm min-naħa tal-ġenituri kif ukoll miċ-ċentri stess. L-overwhelming amount miċ-ċentri stess ikunu fuq ratios, jiġifieri jċemplu l-carer educators stess u jgħidulna li ċ-ċentru qed jagħtuhom grupp ta’ 12 tfal pereżempju, u mbagħad aħna nsegwu minn hemmhekk. 

Min-naħa ta’ ġenituri jkunu wkoll fuq ratios imma jkunu wkoll fuq affarijiet partikolari bħal pereżempju jgħidulna li t-tifel tagħhom qed imur lura d-dar b’ċertu gdim jew inkella ħawdulu l-ikel. Jiġifieri aħna nidħlu f’dak id-dettall. Insegwu kollox. Jekk jidħol complaint għandna d-dmir li nsegwuh. Kif għedt ikollna complaints varji u ħafna mill-complaints jiġu mill-ġenituri. 

IĊ-CHAIRPERSON: Iktar rimarki? L-Onor. Graziella Attard Previ.

ONOR. GRAZIELLA ATTARD PREVI: Preżentazzjoni tassew interessanti. Fil-fatt dik kienet l-ewwel ħaġa li staqsejt meta għedna li se niddiskutu ċ-childcare centres għaliex xtaqt li nibdew bil-kuntest, u sure enough inti tfajtna mill-ewwel in the picture ta’ x’hemm u x’m’hemmx u fuqhiex qegħdin nitkellmu. Minn din l-informazzjoni li qsamt magħna qiegħda nara li hemm iktar managers milli hemm ċentri! Hemm xi raġuni għaliha din?

IS-SINJURA DENISE GATT: Ġieli jkollhom il-kwalifika ta’ manager u jkunu qegħdin jaħdmu bħala childcare educator, jew inkella jkun hemm żewġ managers f’ċentru għax ikunu interchangeable jew ikunu qed jaqsmu l-ħinijiet.

ONOR. GRAZIELLA ATTARD PREVI: Semmejt ukoll li s-sena li għaddiet jew matul din is-sena rtirajtu tliet liċenzji. Can you disclose r-raġunijiet għal dan?  

IS-SINJURA DENISE GATT: B’mod ġenerali minħabba negliġenza. 

ONOR. GRAZIELLA ATTARD PREVI: Imma n-negliġenza vis-à-vis it-tfal?

IS-SINJURA DENISE GATT: Iva, fuq it-tfal. U meta naraw negliġenza fuq it-tfal u li dawn ikunu f’riskju naqbdu nirtiraw il-liċenzja mill-ewwel. 

ONOR. GRAZIELLA ATTARD PREVI: Isir kompromess?

IS-SINJURA DENISE GATT: Tinġibed mill-ewwel.
ONOR. GRAZIELLA ATTARD PREVI: Għedtilna wkoll li fejn jidħlu r-ratios meta tagħmlu l-visits 70% tal-każijiet ikunu in breach, li żgur huwa persentaġġ qawwi ħafna. Kif jistgħu jserrħu moħħhom il-ġenituri? Ħafna drabi meta tmur u tħalli t-tifel jew it-tifla ċ-childcare centre lanqas biss iħalluk tidħol u allura l-ġenitur ma jkollux idea jekk dakinhar fiċ-ċentru hemmx biżżejjed carers biex jieħdu ħsieb it-tfal. Kif jistgħu allura jserrħu moħħhom li m’hemmx din il-problema? Għalija hija daqsxejn allarmanti li 70% taċ-ċentri jkunu in breach tar-ratios.

IS-SINJURA DENISE GATT: Għandek spectrum wiesa’. Jiena se nagħtik l-istatistika raw, però meta tidħol fin-numri ssib każijiet fejn inkwetajna ħafna u rajna kif għamilna biex meta jkunu in breach b’ammonti kbar naraw li nsolvu dik il-problema. Nikkomunikaw mal-JobsPlus u mal-Free Childcare Scheme, u fejn ikun hemm bżonn inwaqqfu l-iskema biex il-ġenituri ma jibqgħux jieħdu t-tfal tagħhom hemmhekk. Imbagħad meta jiġu in order nerġgħu nitkellmu mal-JobsPlus ħalli terġa’ tinfetaħ l-iskema. Dak hu li s’issa nistgħu nagħmlu. Però ikun hemm ukoll breaches fejn ikollok tifel wieħed over u meta tistaqsi għalfejn ħafna drabi ssib li jkun hemm carer li tkun ħadet il-leave u ma jkunux sabu replacement għaliha. Ovvjament xorta ma jkunux compliant u nkunu rridu nsegwuha, però għandek spectrum wiesa’ tal-problema kif inhi. Mhux dejjem ikunu horribly in breach. Ġieli jkunu affarijiet li se jsolvuhom in due time imma xorta nibqgħu nsegwuhom. Qegħdin naħsbu f’modi kif nistgħu nimmonitorjaw ...

ONOR. GRAZIELLA ATTARD PREVI: Aħjar għax naħseb li hija a tremendous task  biex tipprova b’xi mod jew ieħor tassigura li dawn iċ-ċentri kollha jkollhom biżżejjed staff biex jieħdu ħsieb it-tfal fil-kura tagħhom. 

IS-SINJURA DENISE GATT: Speċjalment jekk bħalissa l-unika ħaġa li għandi f’idejja hija t-teħid tal-liċenzja. That’s all I can do u that is the last resort għax jekk inti se tiġbed il-liċenzja se tipperikola l-għajxien tan-nies. Meta aħna niġbdu liċenzja nagħmluha b’kuxjenza kbira u nkunu ċerti li veru hemm periklu għat-tfal. Aħna nixtiequ niżviluppaw sistema fejn jekk insib lil xi ħadd in breach inkun nista’ neduka għalfejn m’għandux ikun in breach. U mhijiex kwestjoni ta’ biża’, li inti mbeżża’ li se nagħmillek hekk, but understanding why you should not be in breach. Imma din hija xi ħaġa li tinkwetana ħafna. 
ONOR. GRAZIELLA ATTARD PREVI: L-aħħar kumment li xtaqt ngħaddi huwa dwar il-fatt li s’issa m’hawn l-ebda ċentru li huwa aċċessibbli għat-tfal bi bżonnijiet differenti u naħseb li din qiegħda toħloq diskriminazzjoni kbira.

IS-SINJURA DENISE GATT: Irrid nikkoreġi lili nnifsi. L-FES, u din se jkellimkom fuqha s-Sur Bondin, they do accept fiċ-ċentri privati. 

ONOR. GRAZIELLA ATTARD PREVI: Jiġifieri hemm servizz?

IS-SINJURA DENISE GATT: Jaċċettaw, però m’hemmx l-għajnuna. Jiġifieri dawn iċ-ċentri qegħdin jitolbuna l-għajnuna għaliex għandhom tifel b’diżabilità u jkunu jridu jafu x’jistgħu jipprovdulu. U s’issa m’hemmx sistema ċara ta’ għajnuna. Qegħdin niddiskutuha biex tiġi indirizzata. 

ONOR. GRAZIELLA ATTARD PREVI: Importanti ħafna għax inkella d-diskriminazzjoni ma tkunx biss għall-iżvilupp tat-tfal imma anke fuq il-ġenituri għax ma jkunux jistgħu joħorġu jaħdmu bħall-ġenituri l-oħra. Nerġa’ ngħidilkom grazzi u prosit tax-xogħol li tagħmlu.  

IĊ-CHAIRPERSON: Grazzi. Rimarki? L-Onor. Albert Buttigieg.

ONOR. ALBERT BUTIGIEG: L-ewwel nett nirringrazzjakom mhux biss tal-preżentazzjoni imma anke tas-servizz li tagħtu. Ħadt gost nara l-preżentazzjoni kif ukoll il-concerns li indirizzajtu għaliex huma concerns li kont diġà tkellimt fuqhom, speċjalment fuq il-problema tat-turnover. Nifhem li għandek ukoll il-kwestjoni tal-ħaddiema li jiġu burned out. Imma l-aktar ħaġa li nħoss li hija ta’ concern hija li dawn iċ-ċentri suppost li huma entità edukattiva imma kif għedtu intom ukoll, qisu aktar saru xi ħaġa kummerċjali. U qisu l-ethos edukattiv kważi qed jiġi sekondarju fuq dak kummerċjali. Allura hemm over commercialisation ta’ dawn iċ-ċentri u ma nafx x’jista’ isir biex nispjegaw li dawn huma entitajiet edukattivi u mhux minjieri ta’ flus. Naf li hawn domanda u d-domanda tfisser li hemm il-flus imma rridu nifhmu li dawn huma entitajiet edukattivi. 

Naħseb li wasal iż-żmien li meta toħroġ liċenzja tinħareġ lil xi ħadd li għandu background edukattiv u mhux sempliċement għax għandu l-flus jew il-kapital biex jiftaħ childcare centre. U dan għaliex hemm differenza bejn wieħed li għandu l-kapital u l-ieħor li ġej minn background edukattiv, li allura jista’ jifhem l-ethos u jista’ jifhem ukoll in-neċessitajiet tat-tfal. Ma nafx x’inhi r-reazzjoni tagħkom għall-fatt li hemm iktar kważi element ta’ kummerċ u li xi kultant jissagrifika l-prinċipju edukattiv tal-entità. 

IS-SINJURA DENISE GATT: Il-problema hi li aħna bdejna bil-kontra għaliex dawn iċ-ċentri bdew bħala business. Oriġinarjament kienu a babysitting service, biex jgħin lill-workforce terġa’ tidħol lura għax-xogħol. Issa l-istruggle hi li minn business tfiehem lil dak li jkun li this has become an educational sector. Il-liċenzja toħroġ fuq żewġ aspetti. Aħna ma nitolbux biss dokumenti ta’ compliance imma nitolbu wkoll programm edukattiv, fuq kif se jaħdmu u li min qed imexxi għandu background ta’ training in childcare. Nixtiequ li maż-żmien anke dak jiżdied għax naħsbu li it warrants li jkunu Level 5 u Level 4. Fil-bqija tal-Ewropa that’s the struggle, li jitla’ wkoll sa Level 6 u Level 7 bħala kwalifiċi. 

Il-legally responsible person, li jibqa’ prattikament the decision maker fiċ-ċentru għax huwa l-business owner, ma nitolbux li jkollu background fl-edukazzjoni. U dik hija xi ħaġa li tinsab ukoll fl-iskejjel indipendenti. Jiġifieri legally responsible person ma jkollux dak il-background, però fl-iskejjel, il-Head of School li jmexxi jrid ikollu Level 7. U dik hi l-problema li qed naraw. Ovvjament aħna r-regolatur. Aħna niftehemu mad-dipartiment konċernat u fejn naraw li għadna lura, meta naslu għal dik l-area ta’ education, noffru dak is-support. To be fair, hawn numru tajjeb - u qed jiżdied ukoll għax it’s not all bleak, it’s not all dark - li qed jagħtu servizz tajjeb u li their heart is in the right place. 

Ma’ kollha semmejt li se nipprovaw indaħħlu l-idea ta’ internal quality assurance u fil-fatt qed inpoġġu bilqiegħda magħhom - b’paċenzja kbira għaliex għandek ammont kbir - u naraw fejn jixtiequ jaraw li ċ-ċentru jasal, mhux biss fuq l-istruttura u l-finanzi, imma anke għall-objectives edukattivi. Fejn trid tasal inti? U kif se tasal għal dak il-pass? Xi steps se tuża? Xi training se tieħu? Qegħdin nagħmluha kemm mal-legal responsible person li m’għandux il-background kif ukoll mal-manager, ħalli jkun hemm dak id-djalogu li nħossu li bħalissa hija nieqsa ħafna. B’hekk ikollhom iċ-ċans li jpoġġu, jaħsbu u jirriflettu. Fil-fatt qed noħorġuhom miċ-ċentru biex nagħmlu dan l-eżerċizzju ħalli npoġġu bilqiegħda madwar mejda u bħala professjonist ma’ professjonist nitkellmu fuq il-wellbeing taċ-ċentru. 

ONOR. ALBERT BUTTIGIEG: Allura waħda mill-proposti tagħkom biex jinħoloq dan il-livell edukattiv hi li jkun hemm internal assurance ...

IS-SINJURA DENISE GATT: Iva, internal quality assurance miċ-ċentru li mbagħad jiġi monitored min-naħa tagħna. 

ONOR. ALBERT BUTTIGIEG: Prosit.

IS-SINJURA DENISE GATT: Naqbel li l-legally responsible person (LRP) għandu jkollu wkoll background edukattiv. Dik hi l-opinjoni personali tiegħi. Jiġifieri naqbel miegħek. 

DR ROBERT CASSAR (Assistent Direttur tad-Directorate for Quality and Standards in Education (DQSE)): Even though we regulate, l-approach li nieħdu fl-inspections tagħna huma magħmula b’tali mod li d-djalogu li jkollna mas-centre managers kif ukoll mal-LRPs huwa li kemm jista’ ikun fejn naraw li hemm areas for development, dawn jindirizzawhom. Jiġifieri the way we approach them mhuwiex biex dak li jkun nidentifikawlu biss l-affarijiet. It’s not punitive but it is supportive. Din qed ngħidha b’ċerta kawtela, fis-sens li xorta waħda aħna r-regolaturi imma naħdmu magħhom biex kemm jista’ ikun fejn hemm areas for development, dawn jiġu identifikati u jaħdmu fuqhom. U kif qalet is-Sinjura Gatt, meta mmorru s-sena ta’ wara dawk l-areas li nkunu identifikajna fis-sena preċedenti, naraw li jkunu qegħdin jiġu indirizzati.

IĊ-CHAIRPERSON: Grazzi ħafna. Issa se nagħmel xi osservazzjonijiet, mistoqsijiet u kummenti. Intom bħala direttorat responsabbli mill-kwalità, eċċ. fi ħdan il-Ministeru tal-Edukazzjoni imma jista’ ikun li hemm direttorati oħra li għandhom responsabbiltajiet oħrajn lil hinn minn dak li għandkom intom? 

IS-SINJURA DENISE GATT: Li hemm is-section tal-early years fid-Dipartiment tal-Kurrikulu, li jagħtu sapport liċ-ċentri u jmorru jagħmlu sessions magħhom. Ġeneralment għandek link magħna, fejn we alert them, ngħidulhom li morna nagħmlu visit f’dak iċ-ċentru u li għandhom bżonn is-sapport. Imbagħad jagħmlu kuntatt mal-education officers early years u jsiru dawn is-sessions. 
IĊ-CHAIRPERSON: La qed insemmu dan is-suġġett, hawnhekk ġibtulna numru ta’ dokumenti magħkom li poġġejtuhom fuq il-mejda tal-Kumitat. Ftit ilu semmejtu wkoll l-importanza tal-aspett edukattiv, u fuq dik m’hemmx dubju dwarha, ilkoll kemm aħna naqblu. Donnu – għallinqas minn dak li fhimt jien – dawn il-carers jew edukaturi ma jafux eżatt jew m’għandhomx linji gwida ta’ x’jistgħu jagħmlu imma jien naħseb li mhuwiex il-każ. U se ngħid għaliex. Hawnhekk qed nitkellmu fuq Level 4 u Level 5, jiddependi jekk hux manager jew carer, li jfisser li ħafna minnhom qed jiġu mħarrġin mill-MCAST. 

IS-SINJURA DENISE GATT: Hemm different providers. 

IĊ-CHAIRPERSON: U hemm ukoll servizzi li qed jiġu pprovduti mill-privat, li għandi nifhem li dawn huma akkreditati sabiex jagħtu dawn it-tip ta’ korsijiet. Mela jekk inti tipprovdi ċertifikat mill-MCAST jew minn istituzzjoni edukattiva approvata, inti tista’ taħdem f’dawn iċ-ċentri. Nifhem ukoll li fil-kors qegħdin jindikawlhom x’tip ta’ ħidma trid issir ma’ dawn it-tfal. Mela l-aspett edukattiv inħoss li qiegħed hemmhekk. Issa se nagħti dimensjoni forsi ftit differenti għall-kollega tiegħi u għal dak li għedtu intom. 

Il-fatt li jkollna min jinteressa ruħu li jinvesti f’dawn iċ-ċentri, u allura joħorġu l-kapital biex jinvestu, hija xi ħaġa tajba. Allaħares ma jkollniex is-settur privat li jipprovdi dawn iċ-ċentri għax kieku għandna 175 ċentru inqas! Mela li s-settur privat jidħol fiha għax ovvjament hemm element ta’ business għax inkella x’jidħol fiha jagħmel! Naturalment hemm il-garanzija tal-Gvern għaliex dan qiegħed jagħmel tajjeb għall-ħlasijiet u allura min qed jinvesti għandu l-flus deħlin b’mod ċert. Jien ninkwieta li kieku s-settur privat jidħol fiha imma mbagħad ma jkunx hemm il-managers u l-carers imħarrġin u li allura hemmhekk l-aspett edukattiv ikun kważi minsi. Mhijiex idea ħażina li l-legal responsible person ikollu idea aħjar ta’ x’suppost jiġri fiċ-ċentri, li dawn jinġabru flimkien magħkom u li intom tispjegawlhom li hemm l-element ta’ business, eċċ., imma li l-element edukattiv ma jistax jiġi kompromess. Mela l-istandards li intom għandkom, ir-ratios li hemm, u l-affarijiet l-oħra jridu jiġu segwiti. Għalija l-interface edukattiv qiegħed hemmhekk. Issa wieħed irid itejbu u jirfinah imma ma niddejjaqx li hemm is-settur privat li qed jinvesti fih għal skop ta’ business. 
Ovvjament issa rridu ngħaddu mill-fażi fejn kulħadd, mhux biss min jaħdem hemmhekk, imma anke l-ġenituri stess, iridu jifhmu li aħna mhux ipparkjajna t-tfal -  qed nuża kelma daqsxejn dispreġġjattiva imma biex niftehmu aħjar – hemmhekk imma t-tfal qegħdin jieħdu edukazzjoni - qabel jibdew il-kindergarten - informali li hija edukazzjoni importantissima u li se jsibuha meta jibdew l-edukazzjoni formali tagħhom aktar ‘il quddiem. Allura naħseb li hawnhekk jidħol il-mod ta’ kif inħarsu lejn dawn iċ-ċentri; qed inħarsu lejhom bħala babysitting jew bħala l-bidu tal-edukazzjoni informali tagħhom? 

Allaħares it-tfal ma nħallulhomx l-element ta’ logħob ta’ dik l-età! Il-fatt li ħarġu mid-dar, li qegħdin jagħmluha ma’ tfal oħra, li qed jieħdu ħsiebhom persuni adulti li mhumiex il-ġenituri tagħhom huwa kollu tagħlim għalihom. U dan iwassalni mbagħad għal jekk humiex early childhood carers jew early childhood educators. Kelli impressjoni li d-Dipartiment jew il-Ministeru tal-Politika Soċjali kellhom b’xi mod xi rwol u ma nafx jekk spiċċax jew le. 

IS-SINJURA DENISE GATT: Ħalli nibda nwieġeb il-mistoqsijiet li għamiltli u jekk ninsa xi ħaġa kemm tinformani. M’għadx għandhom rwol at this stage. Bażikament mil-lat edukattiv aħna r-regolatur. Imbagħad hemm l-FES li għandhom il-parti tagħhom u ovvjament għandek ukoll il-JobsPlus li jidħlu fil-parti tal-iskema. Bħala nomenklatura qabel kienu jissejħu child carers. Issa bl-istandards il-ġodda qegħdin insejħulhom childcare educators biex indaħħlu l-kunċett ta’ edukatur. Id-description ta’ childcare educator kabbarnieh u daħħalna aktar il-kunċett ta’ responsabbiltà, speċjalment fost il-managers, fejn hemm il-kunċett ta’ leadership biex nerġgħu nipprovaw inkabbru l-idea u l-perċezzjoni tas-settur. 

Naqbel miegħek li s-servizz huwa importanti u neċessarju. Min-naħa tal-ġenituri nħossu li kultant veru huwa ipparkjar ta’ tfal għax ħafna minnhom ifittxu ċentru viċin tad-dar tagħhom għax huwa konvenjenti. Allura they value aktar il-konvenjenza milli x’qed joffri ċ-ċentru bħala kontenut ta’ edukazzjoni. Ma jistaqsux għall-programm jew għall-manwal tal-policies ta’ dak iċ-ċentru. U dik hija xi ħaġa li rridu naħdmu fuqha wkoll u ċjoè li nedukaw lill-ġenitur ħalli jifhem fejn u għalfejn se jħalli t-tifel f’childcare centre. It is not just a matter of babysitting biex jien inkun nista’ immur lura x-xogħol u ovvjament hemm tfal li qed jgħaddu ammont ta’ sigħat f’dawn iċ-ċentri, ġieli sigħat estensivi, u aħna rridu naraw li dawk is-sigħat ikunu ta’ kwalità f’aspetti differenti.

ONOR. ALBERT BUTTIGIEG: Skużani se ninterrompik imma nixtieq ngħid xi ħaġa fuq il-kwestjoni tal-ħinijiet. Jiena konxju li ċerti childcare centres idumu anke sas-7.00 p.m. u t-8.00 p.m. miftuħin. Hemm core hours li jridu jiġu osservati? Jekk tifel imur f’childcare centre fis-7.00 a.m. u joħroġ minn hemm fit-8.00 p.m., mela qed nitkellmu fuq ammont kbir ta’ sigħat ...

IS-SINJURA DENISE GATT: Limitu m’hemmx, però fl-istandards hemm indikat x’inhu advised amount. Ovvjament importanti li ma jkunx hemm ħin estensiv u li ma jaqbiżx is-sitt sigħat, eċċ., but it’s a suggestion. 

ONOR. ALBERT BUTTIGIEG: Jidher li xi wħud mhux qed isegwu dan is-suġġeriment.

IS-SINJURA DENISE GATT: Minn riċerka żgħira li għamilna ftit ilu sibna li the latest li hemm huwa sad-9.00 p.m. Però ftit huma ċ-ċentri li jdumu sa dak il-ħin. Nights m’għadhomx joffru għax għandek ukoll il-kwestjoni tal-carers. Jiġifieri ma jistax ikollok fihom l-istess carers li jkollok matul il-ġurnata.  

IĊ-CHAIRPERSON: Ħalli nkomplu ftit fuq il-ħin. Jidhirli, forsi impressjoni tiegħi, li l-maġġoranza tat-tfal li qegħdin fiċ-childcare qegħdin fl-iskema ...

IS-SINJURA DENISE GATT: Iva, fil-fatt jissemma dak il-limit.

IĊ-CHAIRPERSON: ... u li allura huma marbutin ma’ ċerta ħin. 

IS-SINJURA DENISE GATT: Fl-iskema marbutin mal-ħin. Jekk idumu aktar imbagħad iħallsu. 

IĊ-CHAIRPERSON: Okay. Dak hu l-punt. Jiġifieri min qiegħed fl-iskema hemm limitu ta’ ħin li jrid jiġi kopert. Imbagħad jekk irid iħalli t-tfal aktar mill-ħin tal-iskema jkollu jħallas għal dak il-ħin extra.

IS-SINJURA DENISE GATT: Eżatt.

ONOR. ALBERT BUTTIGIEG: Però li tieħu lit-tifel jew lit-tifla fis-7.00 a.m. u tiġborhom fid-9.00 p.m. mhijiex aċċettabbli lanqas! 

IS-SINJURA DENISE GATT: Fil-fatt ikun hemm xiftijiet differenti. To be fair m’għandix statistika konkreta dwar dan. Fuq dawn in-numri jkunu jistgħu jgħidulkom aktar min-naħa tal-Jobsplus. Però ma naħsibx li hemm ammonti kbar li jdumu to that extent. Jiena qed ngħidlek l-opening hours offruti. Ħafna minnhom jagħlqu fis-6.00 p.m. Jiġifieri jiftħu mis-6.00 a.m. sas-6.00 p.m. Aktar għandek ċentri li jiftħu kmieni ħafna biex dak li jkun jieħu t-tfal qabel imur għax-xogħol. Anke l-fatt li jekk tħalli lit-tfal fis-6.00 a.m. f’ċentru u terġa’ tiġbru fis-6.00 p.m. ...

IĊ-CHAIRPERSON: It’s too much. As such linji gwida għal x’jiġri between zero to three għandna u fil-fatt għandna dan id-dokument. L-impjegati qed jitħarrġu u jkunu jafu anke metodi ġodda ta’ kif wieħed jixtieq li jimxi. As such mill-aspett edukattiv hemm linji gwida ta’ kif wieħed għandu jimxi. Allura għallinqas moħħi mistrieħ li nafu x’inhi d-direzzjoni. Issa jekk jiġrix hekk f’kull ċentru jew jekk jagħmilx hekk kull edukatur hija kwestjoni oħra. Dik imbagħad hija responsabilità tal-managers u tagħkom bħala Direttorat, li ssegwu mill-aħjar li tistgħu l-kwalità. 

IS-SINJURA DENISE GATT: Hemm ukoll il-learning outcomes għal dak l-age group. Dawk mhumiex amministrati minna imma kienu importanti biex saru l-istandards. Kienu wkoll ikkonsultati biex saru l-istandards u l-policy.

IĊ-CHAIRPERSON: Jiġifieri l-learning outcomes framework jaqa’ taħt ...

IS-SINJURA DENISE GATT: Jaqgħu taħt id-Dipartiment tal-Kurrikulu.

IĊ-CHAIRPERSON: Imma mal-istess Ministeru fl-aħħar mill-aħħar. 

IS-SINJURA DENISE GATT: U biex żviluppaw l-istandards, żviluppawhom fuqhom. 

DR ROBERT CASSAR: F’termini ta’ providers għax inti l-ewwel semmejt linji gwida fejn jidħol l-aspett ta’ taħriġ għal min qed imexxi t-taħriġ tal-carers u tas-centre managers, hemm ukoll l-occupational standards, li jispeċifikaw x’knowledge u xi skills irid ikollhom il-workforce f’dan is-settur partikolari. It is very clear from a trainer’s perspective x’tip ta’ għarfien għandu jkollhom il-ħaddiema f’dan is-settur.

IĊ-CHAIRPERSON: Fil-fatt nixtieq nitkellem ftit fuq il-ħaddiema. Il-kollegi tiegħi diġà semmew l-element ta’ turnover u ħwejjeġ oħra li jmissu mal-ħaddiema. Inti stess semmejt li hemm turnover għax isibu xogħlijiet aħjar. Il-fatt li qed nippruvaw ngħaddu minn carers għal educators, u fil-fatt il-policy il-ġdida hekk tgħid, però ma jfissirx li saret bidla on the ground. Issa huwa evidenti li jekk issib opportunità aħjar se titlaq għax se jkollok financial package aħjar.

IS-SINJURA DENISE GATT: Naħseb li dak huwa fattur li qiegħed iseħħ f’ħafna setturi differenti. Inti qed tara the gain li se tieħu b’sodisfazzjon u the love for the profession. Dan l-iżvilupp għadu in the early stages u għadu settur żgħir. U naħseb li hemmhekk irridu ninvestu iktar fil-workforce bħala training u bħala kundizzjonijiet. Dik naħseb li hija xi ħaġa li we have to look into biex ikollna iktar retention tal-workforce. 

IĊ-CHAIRPERSON: Barra minn hekk inti semmejt li fiċ-ċentri din is-sena hemm 5,744 tfal. Għandkom indikazzjoni ta’ jekk hemmx xi tip ta’ waiting list? L-ammont ta’ ċentri li għandna huma mimlijin u ma jistgħux jaċċettaw iktar tfal u allura għandna xi waiting list? Mill-feedback li għandi hemm ċerti ċentri li għandhom waiting list għax ma jistgħux jakkomodaw iktar tfal fihom.

IS-SINJURA DENISE GATT: Mal-liċenzja aħna nagħtuhom ukoll il-capacity. Pereżempju, iċ-ċentru jiflaħ 35 tifel u tifla. 

IĊ-CHAIRPERSON: Naħseb li tagħmel distinzjoni wkoll bejn jekk humiex trabi jew inkella jistgħux jimxu pereżempju.

IS-SINJURA DENISE GATT: Dak jidħol meta niġu għar-ratios. Jekk inti qbiżt l-ammont stabbilit, jista’ jkollok waiting list. Qed insibu li qed jaqbżuh. Ġieli mmorru u nsibu li huma above the capacity li jkollhom. Hemmhekk, meta nitkellmu ma’ free childcare ma jkunux jistgħu jdaħħlu ġodda. Iva, hemm ċentri li jkollhom waiting list.

DR ROBERT CASSAR: Jimmassimizzaw l-opening hours tagħhom ukoll. It-tfal ikollhom over and above l-capacity tagħhom imma technically jekk għas-saħħa tal-argument daħal child A fit-8.00 a.m. u għamel sal-11.00 a.m. jew sal-12.00 p.m., u mbagħad joħroġ u jidħol ieħor. B’hekk kemm jista’ jkun il-working hours jiġu massimizzati u ovvjament qed jimmassimizzaw il-profitti li jagħmlu.

IĊ-CHAIRPERSON: Semmejt li idealment anke l-kwalifiċi jiżdiedu. Jiġifieri bħalissa qed titolbu MQ Level 4 u 5 imma idealment immorru għal 6 u 7.

IS-SINJURA DENISE GATT: It’s an international need. Fl-Ewropa, to different extents, qegħdin nippruvaw nimxu ‘l hemmhekk imma ovvjament ...

IĊ-CHAIRPERSON: Naħseb li aħna wieħed mill-ftit pajjiżi fl-Ewropa li għandna din is-sistema ta’ free childcare. Fil-fatt kien hemm diskussjoni fuq direttiva Ewropea sabiex issir diskussjoni ħalli jiġi pprovdut iċ-childcare. Qed nitkellmu hawnhekk fuq ċentri privati li nsibu forsi f’pajjiżi oħrajn u li għandhom dak il-livell ta’ kwalifiċi. Allura din ukoll tfisser li paripassu maż-żieda fil-bżonn tal-kwalifiċi jrid ikun hemm ukoll ... 

IS-SINJURA DENISE GATT: Iż-żieda fil-pagi hija l-problema.  

IĊ-CHAIRPERSON: Plus li jista’ jkollok issue oħra; min se jidħol għaliha? Jekk illum qed nattiraw ċerti persuni għax il-kwalifiċi forsi huma reachable, jekk se ngħollu l-kwalifiċi probabbli se tkun ta’ sfida iktar biex issib ħaddiema. Għalhekk l-ewwel semmejt jekk il-qasam soċjali għadx għandu rwol. Pereżempju l-Jobsplus għandhom l-irwol li jħaddmu l-iskema iktar milli affarijiet oħrajn. U primarjament huwa l-Ministeru tal-Edukazzjoni li għandu responsabilità kważi sħiħa għax imbagħad għandek l-Awtorità tal-Ippjanar li toħroġ il-permessi. 

IS-SINJURA DENISE GATT: Ikunu qegħdin jaħdmu magħna. 

IĊ-CHAIRPERSON: Naturalment l-Awtorità tal-Ippjanar hija konxja mid-daqs taċ-childcare minħabba l-bżonnijiet.

IS-SINJURA DENISE GATT: Iva, nikkonsultaw. Kumbinazzjoni din il-ġimgħa kellna training magħhom. U nikkonsultaw b’mod regolari magħhom. Anke miċ-ċentru noffru servizz fejn qabel ma jmorru għand l-Awtorità tal-Ippjanar, naraw aħna through ir-regulation criteria u n-needs tagħna, jekk il-post huwiex idoneu. Dik hija sitwazzjoni oħra għax kienet inbidlet. Kellna locations u binjiet li llum ma baqgħux idonei għal childcare centre. Dawn kienu ngħataw liċenzja fi żmien ieħor. 

IĊ-CHAIRPERSON: Rigward l-aspett ta’ tfal li għandhom ċerti bżonnijiet, bħal diżabilità fiżika u diżabilità intellettwali, intom tidħlu fiha dik? Pereżempju, l-ADHD illum hija diżabilità. U bħala għandek eżempji oħra. Naf ukoll li għandek ċentri li qed jinnutaw li f’dawn l-etajiet żgħar ... Li allura dawn minn hemmhekk jibdew jindunaw li għandhom bżonn l-attenzjoni. U kważi kważi ġieli jindunaw qabel il-ġenituri tagħhom. Li jfisser li dawn it-tfal qed ikunu fiċ-ċentri imma minħabba r-ratio, jekk jien suppost ikolli madwar sebat itfal, jekk għandi tnejn minnhom li huma daqsxejn challanging ... Fil-fatt fl-edukazzjoni formali, meta jkollok numru ta’ studenti li għandhom ċerta bżonnijiet, l-ammont ta’ tfal fil-klassi jonqos. Apparti li għandek ukoll il-learning support educator u support ieħor. Hawnhekk inħoss li għadha trid tiżviluppa aktar din ħalli ma nispiċċawx nidħlu fi problemi oħrajn.  

IS-SINJURA DENISE GATT: Din hija waħda mill-fatturi li rridu niddiskutu. Għandek ukoll l-early intervention group, li qiegħed fid-Department for Educational Services u qiegħed fi ħdan il-Ministeru tal-Edukazzjoni. Jekk ċentru jara li tifel qed juri xi sinjali fejn hemm bżonn ta’ intervention jiġu jaraw u mmexxu minn hemmhekk. Però, kif diġà tkellimna, support speċifiku għad m’hemmx. Irridu noqogħdu attenti x’forma ta’ sistema niżviluppaw biex ma mmorrux the wrong way meta niġu għal dan it-tip ta’ sapport.  

ONOR. KATYA DE GIOVANNI: L-ewwel nett nixtieq nirringrazzjakom talli ġejtu u qiegħda nieħu gost nerġa’ narakom wara tant snin. Qiegħda nara kemm żviluppa d-Dipartiment. Fil-fatt jien nafkom qabel daħal iċ-childcare u qiegħda nara kemm imxejtu, kemm ġew ippubblikati dokumenti u kemm verament irsistejtu biex dak li kien forsi f’ċertu livell issa tela’ ħafna aktar ‘il fuq u qiegħed paripassu mat-taħriġ li kien jingħata l-MCAST. Meta kont direttur hemmhekk kont nibgħat lill-istudenti fiċ-childcare centres għall-placements biex dak li jitgħallmu l-MCAST ...  

Illum intom it-tnejn qegħdin tirrappreżentaw lid-Dipartiment. Issa min irid jagħmel dan ix-xogħol tagħkom kif jispiċċa jidħol f’dik il-karriera? Kif tispiċċa tkun head ta’ dipartiment ta’ kwalità fejn jidħol l-awditjar taċ-childcare centres u tal-iskejjel? Naħseb li hija career path importantissima u career path li wieħed għandu jikkunsidra. Naħseb li n-nies hemm barra għandhom bżonn ikunu jafu kif u għaliex intom iddeċidejtu li tieħdu din il-linja.

Xtaqt nistaqsi wkoll dwar id-differenza fil-korsijiet. Pereżempju, jekk hemm il-kors tal-MCAST, il-korsijiet tal-private training providers, u forsi t-trade testing board tal-Jobsplus, mingħajr ma nippontaw subgħajna, tista’ tgħidilna x’nuqqasijiet hemm? U x’jista’ jsir biex intejbu l-affarijiet? Intom involuti fid-disinn ta’ dawn il-korsijiet? Hemm il-faċilità li tagħtu l-feedback tagħkom?

IS-SINJURA DENISE GATT: Mil-lat ta’ karriera tagħna aħna maqsumin f’żewġ aspetti. Aħna għandna educational background, jiġifieri education officers li jieħdu ħsieb l-aspett edukattiv u għandna background edukattiv. Konna fl-iskejjel, konna teachers u ħafna minna konna wkoll fil-management tal-iskejjel. Jiġifieri hemm ċerta understanding tas-settur u hemm ukoll ċerta understanding tax-xogħol li jgħaddu minnu dawn l-edukaturi. Hemm ċerta attitudni anke bħala approach għaliex għandek nies differenti b’karattri differenti u b’backgrounds differenti. Kif għidna jrid ikollok id-developmental approach. Pereżempju meta tara xi ħadd li huwa antagonist u qed jipprova jibni ħajt, inti mhux tibni ħajt ieħor imma tipprova tifhem is-sitwazzjoni. U dik hija skill importanti. Għandna wkoll is-settur tal-managerial stream li jieħu ħsieb l-aspett tal-compliance, mainly ta’ checking. Però dan l-aħħar qed naraw li anke f’dak l-aspett hemm bżonn li jkun hemm ċerta background edukattiv. Allura qegħdin inħarrġu l-workforce tal-managerial stream fuq dan l-aspett. 

ONOR. KATYA DE GIOVANNI: Huwa importanti l-background edukattiv fejn jidħol il-compliance? Pereżempju, bħala disinn ta’ għamara hux hekk?  

IS-SINJURA DENISE GATT: Pereżempju, dawn għamlu biċċa partition biex jagħmlu area partikolari għat-tfal. Jekk jien m’għandix idea għalfejn din l-area trid tkun hekk u li għandha tema partikolari għax forsi trid tieħu lil tfal partikolari f’din l-area se ngħidlek li ma tistax tagħmilha mentri inti qed tipprova tagħmel xi ħaġa għall-ġid. Irid ikun hemm ċerta ħsieb u understanding anke min-naħa tagħna. Aħna dejjem immorru manager u education officer, jiġifieri dejjem se jkollu dik l-għajnuna minn brackground fl-edukazzjoni, però se jkun hemm mumenti fejn se jkun qed jitkellem waħdu mal-provider, u allura jrid ikun hemm dik iċ-ċerta understanding. Meta nagħmlu t-taħriġ ħafna mid-drabi qed jidħlu magħna biex jisimgħu u they get used to it. F’xogħolna it-taħriġ huwa kontinwu. We have to keep abreast of things. U dik hija importanti ħafna. 

ONOR. KATYA DE GIOVANNI: Niftakar li ma konniex nieqfu.

IS-SINJURA DENISE GATT: Le.

ONOR. KATYA DE GIOVANNI: Għalkemm kont part-time hemmhekk, it-taħriġ ma kienx jieqaf. Jekk konna nagħmlu tliet audits, wara kien ikun hemm ukoll it-taħriġ.  

IS-SINJURA DENISE GATT: Eżatt. L-evalwazzjoni we preach it and we live it.  

DR ROBERT CASSAR: Għandna persuna li parti mid-duties tagħha hija li tfittex training opportunities għall-istaff, kemm għall-managerial grades kif ukoll għall-education officers. Jiġifieri dik hija xi ħaġa li dejjem inżommu quddiem għajnejna. 

IS-SINJURA DENISE GATT: Rigward il-korsijiet, qabel l-2021, meta ħarġu l-istandards il-ġodda, kellek ċerta diskrepanzi. Pereżempju, kien hemm korsijiet fejn inti għandek bżonn 200 CTSs biex iġġib il-level mentri f’oħrajn għandek bżonn 40 CTSs. Wara studju u wara li tkellimna ma’ entitajiet differenti u ma’ pajjiżi differenti, fl-istandards ħriġna baseline u għedna li kull kors irid ikollu Level 4 60 CTSs u Level 5 90 CTSs. Issa ovvjament, peress li kien hemm numru ta’ changes fl-istandards tajna perjodu biex dawn jiġu aġġustati. Xi ħaġa li ma semmejtx hi li biex inti tkun childcare educator u manager f’ċentru trid tieħu l-approval mid-Dipartiment tal-Education Resources fil-Ministeru. Dawn idaħħlu l-kwalifiċi, jiġu vetted mill-Educational Services u mbagħad toħroġ l-approval biex tkun tista’ taħdem bħala child educator. Xorta naħseb li hemm fejn intejbu imma bħala bażi, l-istandards tal-2021 bdejna hekk. Nifhmu li hemm diskrepanza fiż-żmien għax kemm idum kors meta mqabbel ma’ ieħor imma ... 

ONOR. KATYA DE GIOVANNI: Kien jirrifletti ħafna fil-kwalità wkoll meta konna mmorru naraw ...

IS-SINJURA DENISE GATT: Eżatt.

ONOR. KATYA DE GIOVANNI: Grazzi ħafna.

IĊ-CHAIRPERSON: Iktar rimarki? L-Onor. Graziella Attard Previ.

ONOR. GRAZIELLA ATTARD PREVI: Sar aċċenn kbir fuq l-accademic qualifications tal-managers kif ukoll tal-carers li jieħdu ħsieb it-tfal u li jaħdmu f’dawn iċ-childcare centres. Però nafu wkoll kemm hija importanti - b’mod partikolari minħabba l-vulnerabilità tat-tfal - l-kondotta ta’ dak li jkun. U allura ssir due diligence fuq il-persuni u l-ħaddiema li jaħdmu f’dawn iċ-ċentri? Kemm-il darba tiġi mitluba l-kondotta? Sfortunatament is-sena l-oħra smajna b’każ ikrah ħafna. Allura x’tip ta’ vetting tagħmlu beyond l-accademic qualifications tal-persuna biex taraw kemm hija idonea li taħdem f’dawn iċ-ċentri? Illum l-abbuż fuq it-tfal saret xi ħaġa reali ħafna. U allaħares tibda taħseb. X’salvagwardji qed ikun hemm biex żgur nassiguraw li ħadd mhu qiegħed jabbuża minn dawn it-tfal? Jien għandi t-tifla li qed tagħmel użu miċ-childcare u litteralment ma jħallukx tidħol għandhom!  

IS-SINJURA DENISE GATT: Mhux kollha. Imma dik naħseb li hija xi ħaġa li l-ġenituri għandhom id-dritt li jkunu jafu bis-setting tat-tfal fiċ-ċentru. Inti għandek dritt tara t-tfal tiegħek x’setting qegħdin fih. U għandek dritt titkellem mal-carer li qed tieħu ħsieb it-tfal tiegħek. Aħna we advocate the designated carer.  

ONOR. GRAZIELLA ATTARD PREVI: Imma ma tistax tidħol ġewwa! Ma tagħtihomx tort min-naħa għax inkella jispiċċaw b’kulħadd hemm ġew. 

IS-SINJURA DENISE GATT: Hemm uħud li jħalluk. Hija deċiżjoni purament taċ-ċentru. Meta nitkellmu ma’ ġenitur ngħidulu li meta se jibgħat lit-tfal f’ċentru jrid jagħmel id-due diligence tiegħu. Trid tara pereżempju x’filosofija għandhom u titlobhom għall-manual tal-policies biex tara kif jirraġunaw. Anke meta t-tifel ikun sick trid tkun taf x’policy iħaddmu. Jekk ikun hemm inċident kif se jindirizzawh jew għandomx idea ta’ kif iridu jaħdmu. Min-naħa tagħna l-POMA clearance qed nitolbuha kull sena. L-istess il-kondotta. Nitolbuha kull sena, kemm tal-impjegati kif ukoll tal-helpers. Min imiss mat-tfal, min qiegħed fiċ-ċentru, anke jekk biex inaddaf irid jipprovdilna dawn l-affarijiet. Ovvjament iridu jkunu paedratric u non-paedratric first aid updated. Naraw kull sena li dan ma jkunx skadut. U jrid ikun hemm xi ħadd imħarreġ fuq fire safety. Dawk huma the regular checks li nagħmlu. Però, anke meta jkellmuna ġenituri aħna ngħidulhom li huma għandhom dritt li jistaqsu għal ċerta affarijiet. Inti ma tarax biss iċ-ċentru l-ewwel darba u daqshekk. 

ONOR. GRAZIELLA ATTARD PREVI: Hawn ħafna ċentri li ma jħalluhomx jidħlu lill-ġenituri.

IS-SINJURA DENISE GATT: Iva, nafu.

DR ROBERT CASSAR: Fil-fatt aħna nirrakkomandawha din. It is part of our standards li jkun hemm kommunikazzjoni u bridge bejn il-ġenituri ...

ONOR. GRAZIELLA ATTARD PREVI: Komunikazzjoni jkun hemm.

DR ROBERT CASSAR: Fil-fatt ngħidulhom biex jagħmlu pjan ħalli meta ċ-ċentru ma jkunx forsi daqshekk busy bit-tfal isejħu lill-ġenituri u jagħtuhom ftit orientation u juruhom kif qiegħed jopera ċ-ċentru. 

ONOR. GRAZIELLA ATTARD PREVI: Dik jagħmluha.

DR ROBERT CASSAR: Ovvjament dejjem it’s a matter of degrees u ċjoè kemm għandek li qegħdin jagħmlu din il-biċċa xogħol. 

IS-SINJURA DENISE GATT: Aħna ngħidulhom li jekk ma jħalluhomx jidħlu ...  

ONOR. GRAZIELLA ATTARD PREVI: That should raise a question mark. Jekk forsi dawn iċ-ċentri jkollhom il-cameras, taħsbu li tmur kontra xi drittijiet tad-data protection jew tkun invażiva ż-żejjed?  

IS-SINJURA DENISE GATT: Hemm numru minnhom li għandhom. Aħna ġieli jkollna complaints u niċċekkjawhom.

ONOR. GRAZIELLA ATTARD PREVI: It’s a good safeguard.

IS-SINJURA DENISE GATT: Però at this stage mhijiex xi ħaġa obbligatorja. (Interruzzjonijiet)

DR ROBERT CASSAR: Ġieli użajniehom. 

IS-SINJURA DENISE GATT: Morna u rajna l-filmati. Aħna ma nistgħux nitolbu l-filmati imma mmorru hemmhekk u narawhom. Anke ċerta prattiċi ta’ strateġiji u affarijiet oħra ġieli rajniehom u tajniehom il-feedback fuq il-video recordings li nkunu rajna. 

IĊ-CHAIRPERSON: Sinjura Gatt u Dr Cassar, nirringrazzjakom tal-preżentazzjoni li tajtuna u tal-mistoqsijiet li weġibtu. Nirringrazzjakom ukoll tal-ħidma tagħkom li fl-opinjoni tiegħi hija importanti ħafna. Ovvjament nawguralkom iktar ħidma b’risq it-tfal tagħna. Issa nistieden lill-Kap Eżekuttiv tal-Fondazzjoni għas-Servizzi Edukattivi, is-Sur Michael Bondin. 

ONOR. ALBERT BUTTIGIEG: Sur President, nixtieq nirreġistra għall-fini ta’ din il-laqgħa li jien impjegat tal-FES u allura għandi ċerta kunflitt ta’ interess.

IĊ-CHAIRPERSON: Mela nitlob lill-Iskrivan tal-Kumitat sabiex jieħu nota ta’ dak li għedtilna imma min-naħa tiegħi ma nsib l-ebda oġġezzjoni sabiex tibqa’ magħna u jekk tħoss li għandek tagħmel xi mistoqsijiet tagħmilhom. 

IS-SUR MICHAEL BONDIN (Kap Eżekuttiv tal-Fondazzjoni għas-Servizzi Edukattivi): Sur President, il-Fondazzjoni għas-Servizzi Edukattivi hija l-entità tal-Gvern li tieħu ħsieb l-Early Childhood Education and Care, Skolasajf u Club 3 to 16. Bażikament hawnhekk qed nitkellmu fuq is-settur non-formali kollu tas-servizz edukattiv. L-iskop tal-entità huwa li tgħin lill-familji sabiex ikunu jistgħu joħorġu jaħdmu, speċjalment lin-nisa, filwaqt li t-tfal ikunu well catered for. Jekk inħarsu lejn l-element Ewropew naraw li parti mill-missjoni tagħna hija li we halve the gender employment gap by 2030 u li nilħqu l-European care strategy fejn allura 33% tat-tfal taħt it-tliet snin ikollhom il-proviżjoni taċ-childcare. 

L-FES ħadet iċ-childcare provision fl-2010 mill-Aġenzija Appoġġ. Dak iż-żmien ħadet tliet ċentri taċ-childcare li kienet tmexxi l-FSWS u sal-2014 l-FES kienet qiegħda tmexxi 13-il childcare centre. Fl-2014, kif smajna, daħlet il-free childcare scheme u allura hemmhekk splodew iċ-ċentri taċ-childcare. Bħalissa l-FES tħaddem 13 minn dawn iċ-ċentri kollha. Ta’ min jgħid ukoll li l-FES għandha wkoll ħames ċentri li huma sub-contracted lill-privat imma li min-naħa tagħha m’għandhiex x’taqsam magħhom. Kif smajna, is-settur taċ-childcare huwa kollu kemm hu regolarizzat mid-DQSE. Bħalissa l-FES, f’dawn it-13-il ċentru għandha 518-il service user u bħala impjegati għandha 94 childcare educator. B’mod rigoruż ħafna l-FES issegwi d-direzzjonijiet tad-DQSE u allaħares ma jkunx hekk. 

X’qegħdin nagħmlu iktar f’dak li għandu x’jaqsam mal-proviżjoni taċ-childcare? F’kull ċentru tagħna qed inħaddmu dak li jissejjaħ iċ-child led approach, l-emergent curriculum. Permezz ta’ dan il-curriculum it-tfal kollha li qegħdin taħtna, aktar milli l-carers jgħidilhom x’iridu jagħmlu, naraw x’inhuma l-interessi tat-tfal u nimxu skont l-interessi tagħhom. Allura ċ-childcare educator hemmhekk għandu iżjed x’jagħmel għax kuljum irid jibdel l-andament tiegħu skont dak li qiegħed jgħid it-tifel jew it-tifla. Mhux hekk biss, imma dan iċ-child led approach kien maħsub u ħarreġ lill-istaff tagħna kollu internament min-naħa tal-istaff tal-FES. Dan iċ-child led approach huwa l-istess approach li qed jiġi introdott u implimentat fil-kinder garten system. Mela allura t-tfal li qegħdin fiċ-ċentru tal-FES għandhom a smoother transition miċ-childcare għall-kinder garten. L-FES bħalissa qiegħda wkoll fil-proċess li testendi s-sigħat tal-ftuħ tagħha. L-operazzjoni tal-FES fit-12-il ċentru kienet bejn is-7.30 a.m. u l-4.00 p.m. imma minn Novembru 2022 f’sitta minn dawn iċ-ċentri estendejna l-ħinijiet tagħna u issa ġew bejn is-6.00 a.m. u s-6.00 p.m. U se nkunu qed nagħmlu hekk fiċ-ċentri kollha għax hemm id-domanda għal dan is-servizz. 

L-FES hija wkoll entrusted permezz ta’ EMP partikolari li tesplora l-bżonn li toffri wkoll is-servizz tagħha għan-nies li jaħdmu bix-shift, li jaħdmu fil-weekends u li jaħdmu saħansitra bil-lejl. Bħalissa qegħdin nesploraw dak ir-remit ukoll. X’toffri iktar l-FES? Minħabba li dan huwa servizz ipprovdut mill-Istat l-FES toffri one to one support lit-tfal bi bżonnijiet speċjali. Issa meta qed nirreferi għall-bżonnijiet speċjali aħna nagħmlu distinzjoni bejn bżonnijiet speċjali intelettwali u bżonnijiet speċjali ta’ diżabilità fiżika. Din tagħmel sens għax diżabilità fiżika minn età żgħira tkun tidher filwaqt li diffikultajiet oħra jkun prematur li aħna noffru one to one support from such an early age. L-FES toffri wkoll servizz ta’ nurse fejn ikun hemm bżonn. Pereżempju, għandna persuna ġo childcare centre tagħna li mhux biss għandu one to one support imma għandu wkoll nurse miegħu biex tkun tista’ tgħinu jiekol. Dik nistgħu nagħmluha għax ovvjament mhux qed inħarsu lejn il-profitt u lejn it-telf fis-servizz. 

Noffru wkoll regular health screening minn pediatricians. Għandna ftehim mas-CDAU u allura qed noffru dan is-servizz lit-tfal ukoll. Toffri wkoll preferential rates għall-ġenituri li ma jibbenefikawx mill-free childcare scheme. L-FES għandha wkoll memorandum of understanding mal-FSWS biex każijiet soċjali partikolari nkunu nistgħu inwiżnuhom u ngħinuhom minn dan il-lat. Biex nagħtikom idea familji li komplessivament id-dħul tagħhom huwa sa €10,000 jibbenefikaw mis-servizz ta’ childcare tagħna mingħajr ma jħallsu xejn, daqs li kieku qegħdin fil-free childcare scheme. U nibqgħu telgħin kif għandkom fuq din it-tabella, jiġifieri bejn €10,000 u €12,000 it-tariffa hija ta’ €40 fix-xahar. U nibqgħu telgħin sa massimu ta’ €150 fix-xahar għal min jaqbad iktar minn €19,500. Mill-ammont ta’ users li għandna qed ngħidu li fl-2021 kellna 25 persuna li kienu qed jibbenefikaw mill-ewwel bracket, jiġifieri li ma jaqbżux l-€10,000. U dawk li ma jaqbżux l-€20,000 kienu 74. 

Xi nqisu bħala opportunitajiet u sfidi li jġib miegħu ċ-ċhildcare? Minħabba li l-familji llum il-ġurnata ċkienu ċ-childcare joffri l-faċilità li t-tfal jissoċjalizzaw, speċjalment meta jkun hemm wild wieħed fil-familja. Tagħti wkoll iċ-ċans li jkun hemm a better language development acquisition kif ukoll basic skills. U x’qegħdin naraw bħala diffikultajiet? Issemma ħafna, anke mill-preżentazzjoni ta’ qabli, il-lack of staff. Fil-fatt din wasslet sabiex ikun hemm lowering tal-qualifications. X’qegħdin ngħidu b’lowering of qualifications? Meta qed ngħidu li childcare educator irid ikollu Level 4 filwaqt li childcare centre coordinator irid ikollu Level 5 ifisser li jrid ikollok A level standard. U qegħdin f’sitwazzjoni fejn għandna childcare centre coordinators li għandhom biss diploma u għadhom żgħar ħafna. Jiġifieri qed nitkellmu fuq persuni ta’ 20 u 22 sena li qegħdin imexxu ċentru. Fil-maġġoranza tagħhom they lack the experience and they lack the neccessary skills in administration. 

Għandna wkoll influss qawwi ta’ foreign staff u l-lack of knowledge tagħhom tal-Malti u ovvjament il-livell kulturali tagħhom f’dak li għandu x’jaqsam ma’ affarijiet Maltin qed jimpattaw ukoll lit-tfal li jkunu magħhom. Allura meta qed ngħidu language acquisition tal-Malti tat-tfal, jekk għandek carer barrani se jxekkel sa ċertu punt lil dawn it-tfal milli jkollhom din l-acquistion tajba tal-lingwa Maltija. Bil-preferential rates u bis-sapport li nagħtu bħala entità, li huwa servizz tajjeb ħafna, wisq nibża’ li se jirriżulta f’ghettos ta’ tfal! Jekk inqisu kemm għandna tfal bi bżonnijiet speċjali fiċ-ċentri tagħna naraw li dan jiżboq ferm iktar mill-ammont li nsibu fil-privat. Qed ikollna tfal li l-privat jirrifjutahom jew inkella jbiegħedhom mis-servizz tiegħu, u allura dawn ikollhom jiġu biex jieħdu s-servizz li noffru aħna. 

L-istatistika turi li fl-2021 kellna 603 users filwaqt li fl-2022 kellna 558. Fil-verità il-users jidhru li naqsu imma mbagħad jekk inħarsu lejn il-booked hours naraw li fl-2022 kien hemm aktar booked hours mill-2021. Dan ifisser li t-tfal qed jitħallew iktar fiċ-ċentri u jista’ ifisser ukoll li jekk qabel il-ġenituri kienu qed iħalluhom tlitt ijiem iċ-childcare, issa qed iħalluhom ħamest ijiem. Jista’ jkun ukoll li qed iħalluhom ħinijiet itwal fiċ-childcare. Jista’ jkun ukoll li l-għajnuna mill-familja estiża, jiġifieri min-nanniet, m’għadhiex tingħata. U dak ifisser ukoll li t-tfal qegħdin iqattgħu aktar ħin magħna fiċ-childcare. 

IĊ-CHAIRPERSON: Sur Bondin, nirringrazzjak ħafna ta’ din il-preżentazzjoni. Naħseb li l-aħħar slide hija xi ħaġa li tkellimna fuqha bħala Kumitat qabel bdejna attwalment nisimgħu lill-mistednin għaliex dak li xtaqna nisimgħu mingħandek u mingħand il-mistednin l-oħra. Huwa importanti għax hemm l-aspett ekonomiku u hemm aspetti oħra imma aħna li jinteressana wkoll bħala Kumitat huwa li nkunu nafu x’inhuma l-isfidi u kif qegħdin jiġu indirizzati u kif jistgħu jkomplu jiġu indirizzati b’dan il-mod. Min-naħa tiegħi xtaqt nagħmel żewġ mistoqsijiet. Inti semmejt li l-FES tmexxi 13-il childcare centre imma naħseb li fuq il-preżentazzjoni l-oħra kellna 12-il ċentru.  

IS-SUR MICHAEL BONDIN: Iva 13. Nista’ nikkjarifika fuqha. Bħalissa għandna ċ-ċentru ta’ Ħal Qormi li huwa magħluq minħabba li qiegħed isir refurbishment fih. 

IĊ-CHAIRPERSON: Inti semmejt li se jkun hemm ukoll estensjoni fil-ħinijiet u li s-servizz se jitwal. Id-distribuzzjoni ta’ dawn iċ-ċentri qegħdin ikkonċentrati fuq naħa waħda ta’ Malta jew inkella mifruxin mal-pajjiż kollu?

IS-SUR MICHAEL BONDIN: Qegħdin inferrxin.

IĊ-CHAIRPERSON: Rigward l-istaff li mhumiex Maltin, inti kont qed tirreferi inġenerali?

IS-SUR MICHAEL BONDIN: Inġenerali.

IĊ-CHAIRPERSON: Mhux għall-FES biss?

IS-SUR MICHAEL BONDIN: Le, inġenerali.

IĊ-CHAIRPERSON: Għandek statistika ta’ kemm hi r-ratio ta’ persuni mhux Maltin li qed jaħdmu fiċ-ċentri, kemm tal-FES kif ukoll taċ-ċentri l-oħra privati?

IS-SUR MICHAEL BONDIN: Taċ-ċentri privati m’għandix għax aħna għandna x’naqsmu mal-entità tagħna. Nista’ ngħidlek li min-naħa tagħna, bħala Fondazzjoni għas-Servizzi Edukattivi, biex stajna niġu f’pożizzjoni li noffru servizz estiż, jiġifieri mis-6.00 a.m. sas-6.00 p.m. kellna noħorġu lil hinn mill-collective agreement offrut lill-ħaddiema tagħna. U allura kellna nixtru s-servizz mingħand il-kuntrattur. Ovvjament ħarġet is-sejħa u l-kuntrattur qiegħed jingaġġa lin-nies. Waħda mill-prerekwiżiti tad-Dipartiment għall-Kwalità u tal-Istandards hija li biex inti taħdem fis-settur taċ-childcare trid tkun jew lestejt il-kors f’Level 4 jew inkella qed tagħmel il-kors f’Level 4. Allura l-kuntrattur qed ikollu ammont ta’ ħaddiema miegħu barranin li qegħdin jagħmlu dan il-kors. Ħafna drabi jkunu barranin u jkunu qegħdin jaħdmu magħna wkoll.  

IĊ-CHAIRPERSON: Grazzi. Iktar rimarki? L-Onor. Katya De Giovanni.

ONOR. KATYA DE GIOVANNI: Sur Bondin, nirringrazzjak. Waħda mill-affarijiet li konna qegħdin niddiskutu hija l-użu tal-learning support educators f’età daqshekk bikrija. Personalment jien ma naqbilx magħha għax f’età daqshekk bikrija mhux kulħadd jiżviluppa bl-istess mod u jkun għadu kmieni wisq. Ħafna drabi jsir ukoll ċertu labelling li f’età daqshekk tenera ma tawgurax tajjeb. Kif qed tindirizzaha din is-sitwazzjoni l-FES, speċjalment minħabba l-fatt li forsi jkun hemm anke xi ġenituri li jeżiġu li jkollhom dan it-tip ta’ servizz?

IS-SUR MICHAEL BONDIN: Fi ħdan l-FES għandna bord apposta li jara każ b’każ dawn l-affarijiet li qed ngħidu. Nikkunsidraw biss f’dan il-punt partikolari każijiet ta’ natura fiżika. Kif qed tgħid sewwa inti, affarijiet ta’ natura intellettwali jkun għadu kmieni wisq biex wieħed jagħmel dijanjosi tagħhom. Barra minn hekk ma nixtiqux li dak li jiġri fiċ-childcare mbagħad jimpinġi fuq is-servizz edukattiv. Ta’ min jgħid li fis-servizz formali, wara li jibdew iċ-childcare, hemm il-proċess tas-CDAU, li dak li jkun jibda għaddej minnu. Imma jekk saħansitra fiċ-childcare qed nidħlu f’dak is-settur ukoll, allura mbagħad se jkollna taħlita ta’ servizzi. 

ONOR. KATYA DE GIOVANNI: Naf ukoll li waqt iż-żmien li għamilt l-MCAST, proprju fil-korsijiet tal-MCAST, iċ-child educators - child carers konna nsejħulhom dak iż-żmien - kienu jkunu mħarrġa li jkollhom tfal li jkunu gifted kif ukoll tfal li forsi qed jaqgħu xi ftit lura. Wieħed minn grupp ta’ sitta kien ikun proprju xi ħadd li fl-osservazzjonijiet tagħhom kienu qed jaraw li mhuwiex man-norma, jekk tista’ ssejħilha norma. Jiġifieri suppost hemm it-taħriġ għaddej.

IS-SUR MICHAEL BONDIN: Kif qed tgħid sewwa inti hemm it-taħriġ min-naħa tal-MCAST u hemm l-ongoing training min-naħa tagħna imma l-isfidi qegħdin hemmhekk ukoll. Iva, ġieli jkollna każijiet partikolari fejn ikollna childcare educator li għandu grupp ta’ sitt itfal u tifel jew tifla minnhom ikunu qed jimmanefistaw bżonnijiet partikolari, allura hemmhekk b’mod intern naraw kif se nwieżnu lil dawn il-carers partikolari biex ma jiġux burned out. 

IĊ-CHAIRPERSON: Grazzi. Iktar rimarki? L-Onor. Graziella Attard Previ. 

ONOR. GRAZIELLA ATTARD PREVI: L-ewwel nett grazzi ta’ dik il-preżentazzjoni. Jiena xtaqt nitkellem ftit fuq it-turnover tal-istaff u semmejt ukoll li għandek numru konsiderevoli minnhom li huma barranin. 

IS-SUR MICHAEL BONDIN: Hemm numru minnhom.

ONOR. GRAZIELLA ATTARD PREVI: Għandkom informazzjoni dwar jekk hemmx prevalenza ta’ carers li huma nisa? 

IS-SUR MICHAEL BONDIN: Bla dubju.

ONOR. GRAZIELLA ATTARD PREVI: Kien hemm xi ħaġa li setgħet tinċentiva biex din il-professjoni ma tattirax biss lin-nisa imma tattira wkoll ...  

IS-SUR MICHAEL BONDIN: Sewwa qed tgħid.

ONOR. GRAZIELLA ATTARD PREVI: Forsi minn meta jkunu żgħar nibdew nippromwovu din il-karriera għax dan in-nuqqas qiegħed jinħass ukoll f’diversi oqsma fejn jidħlu s-social care professions. Dan in-nuqqas qiegħed jinħass all across the board. Naħseb li waħda mid-diffikultajiet hi li jrid isir naqra iktar aċċenn fuqha biex tattira kemm jista’ jkun miż-żewġ naħat u ma tibqax tiġi ittimbrata ma’ ġeneru wieħed. 

IS-SUR MICHAEL BONDIN: Naqbel miegħek. Imma jekk tistaqsini x’nista’ nagħmel jien bħala entità ma nistax inwieġbek għax ħafna drabi, meta noħorġu sejħiet għal childcare educators, kollha jkunu nisa dawk li japplikaw.  

ONOR. GRAZIELLA ATTARD PREVI: Hemm xi mudell li forsi tgħid tippromwovuh biex forsi tkisser dik il-mentalità? 

ONOR. KATYA DE GIOVANNI: Naqbel ħafna miegħek għaliex hemm bżonn li fl-entitajiet edukattivi, anke fi skejjel primarji, ikun hemm ħafna iktar role models irġiel għax inħoss li s-subien qegħdin ibatu ħafna. Imma naħseb li tiġi wkoll mill-career guidance fl-iskejjel, fejn dawn iridu jindirizzaw aktar liż-żgħażagħ sabiex jagħżlu ċerta oqsma, kif ukoll il-ġenituri li għandhom irabbu b’ċerta mod li jħajru lis-subien fil-familja sabiex jagħżlu ċerta karrieri. 

IĊ-CHAIRPERSON: Fil-fatt naħseb li anke fis-settur edukattiv qegħdin naraw li l-għalliema qed ikunu fil-maġġoranza assoluta tagħhom nisa. Ma nafx jekk kellkomx feedback mill-ġenituri stess fejn dawn jippreferu li l-carers ikunu nisa milli rġiel? Veru ma tantx għandna rġiel li jagħmlu dak it-tip ta’ xogħol imma jista’ jkun ukoll li l-ġenituri, għal raġunijiet li ma nafx x’jistgħu jkunu, jippreferu jħallu lit-tfal tagħna ma’ xi ħadd li huwa tas-sess femminili milli ma’ xi ħadd tas-sess maskil.
 
IS-SUR MICHAEL BONDIN: Lil hinn miċ-childcare, jekk immorru għall-Klabb, iva, ġieli jkollna talbiet mill-ġenituri fejn ikunu jixtiequ li jħallu lit-tfal tagħhom ma’ raġel u mhux ma’ mara. 

IĊ-CHAIRPERSON: Terġa’.

IS-SUR MICHAEL BONDIN: Iva. 

IĊ-CHAIRPERSON: Mhux fiċ-childcare imma qed nitkellmu fuq aspett ta’ xogħol ieħor. Aktar rimarki? L-Onor. Albert Buttigieg.

ONOR. ALBERT BUTTIGIEG: Xtaqt nagħmel osservazzjoni biex inkomplu bid-diskussjoni. Jinkwetani l-fatt li qisu għax ma nistgħux insibu ħaddiema qed innaqqsu l-livell tal-kwalifiki mentri b’dan il-mod qed inwaqqgħu l-ġebla fuq saqajna! U dan għaliex aktar ma tnaqqas inqas se jkollok nies li jagħtu servizz ta’ kwalità. Apparti minn hekk qiegħed twassal il-messaġġ li din mhijiex karriera u allura mhux worth it li tidħol fiha. 

Inti wżajt espressjoni tajba meta semmejt il-ghettoisation tas-servizzi. X’nistgħu nagħmlu biex is-servizzi tal-Istat ma jiġux meqjusin bħala ghettoisation? Fl-imgħoddi kien hemm l-impressjoni li t-tfal tal-primarja li kienu ta’ ċerta livell u background kienu jmorru fi skejjel tal-Knisja jew skejjel Indipendenti. Allura l-primarja tal-Istat qisha kienet għal dawk li huma fit-tarf tas-soċjetà. Hemm mod kif ma nirrepetux dan l-istess żball, anke fuq dan il-livell?
IS-SUR MICHAEL BONDIN: Ħalli nibda nwieġbek fuq it-tieni mistoqsija. L-appoġġ li qed toffri l-FES huwa importanti ħafna. Il-privat dik ma jistax jagħmilha għax finanzjarjament mhijiex vijabbli. Hemm il-free childcare scheme li ma tagħmilx distinzjoni bejn tifel jew tifla abbli u tifel jew tifla bi bżonnijiet speċjali. Jien inħoss li għandu jkun hemm a positive action lejn il-familji li għandhom ulied bi bżonnijiet speċjali. Pereżempju, jekk qegħdin ngħidu li r-rata ta’ free childcare scheme hija ta’ €4.30 kull siegħa, għal tfal bi bżonnijiet speċjali għandha tkun erba’ jew sitt darbiet iktar. Dan għaliex aħna qed ngħidu li jekk inti għandek carer ma’ sitt itfal għandek madwar €24. Ejja ngħidu li r-rata hija ta’ madwar €30 kull siegħa. 

Mela jekk jien għandi bżonn carer ma’ tifel wieħed, dak ifisser li r-rata għandha titla’ at least sitt darbiet! B’dak il-mod fl-istituzzjonijiet privati għandu jkun hemm din l-opportunità ħalli jkunu jistgħu jagħmlu użu minn din il-biċċa xogħol. Kif inhi bħalissa l-brunt qed jeħodha l-Istat. Mhux se ngħid li qed naħdmu bit-telf għax aħna ma naħdmux għall-profitt imma naħdmu biex noffru dan is-servizz importanti ħafna għal dawn il-ġenituri. Rigward il-lowering tal-kwalifiċi li nista’ ngħid hu li kieku ma sarx hekk ma konniex se nsibu impjegati. Min-naħa l-oħra veru qed ikollna dik id-diffikultà u qegħdin naslu fi stat fejn ikollna carers li biex jagħmlu rapport lill-ġenituri, dak ir-rapport leaves much to be desired. Ma noqogħdux induru mal-kantunieri. Il-livell ta’ Ingliż u l-livell ta’ Malti ma tantx ikun ta’ livell tajjeb. 

ONOR. ALBERT BUTTIGIEG: Allura qed inwaqqgħu l-ġebla fuq saqajna.

IĊ-CHAIRPERSON: Dan il-punt huwa bħal tat-tiġieġa jew il-bajda, jekk ma tnaqqasx il-livell mhux se tipprovdi s-servizz! Jien naqbel li s-servizz għandu dejjem jiġi mtejjeb u anke 

min għandu l-kwalifiki għandu jibqa’ jaġġorna 
ruħu mal-iżviluppi ġodda li jkunu qed iseħħu. F’waħda mill-ewwel slides tiegħek inti semmejt l-edukazzjoni child led, jiġifieri inti mhux tmur ippreparat minn qabel x’se tagħmel imma jekk it-tfal indikaw xi ħaġa partikolari ċ-childcare educator jaqbad dik ix-xi ħaġa u jibni madwarha. U allura qisu huma stess qed jindikaw x’jixtiequ jagħmlu.  

IS-SUR MICHAEL BONDIN: Hekk hu.
IĊ-CHAIRPERSON: Dik ukoll hija bidla li teħtieġ it-taħriġ anke għal min huwa kwalifikat. Imma naqbel mal-punt li semma l-Onor. Buttigieg għaliex dejjem għandna nimmiraw biex intejbu u mhux bilfors nirrikorru għal tnaqqis fil-kwalifiċi biex nibqgħu nipprovdu s-servizz. Il-mira għandha tkun li jkollok nies kwalifikati li jkomplu jtejbu l-kwalifiċi tagħhom. Li forsi tista’ tikkumpensa ftit hija l-esperjenza ta’ min indaħħlu. Inti semmejt li waħda mill-affarijiet li qed tindika bħala threat hija li jista’ ikollok persuna fil-management li għada tibda l-ħajja u li allura m’għandhiex l-esperjenza. 

Jista’ wkoll ikollok persuna li tagħmel dan ix-xogħol ta’ childcare educator li hi stess qatt ma rabbiet tfal. Tgħidli tagħmel differenza bejn li jkollok persuna li għandha 45 sena li forsi m’għandhiex il-kwalifiċi meħtieġa imma li pereżempju rabbiet erbat itfal. Hemm daqsxejn differenza u dik forsi tista’ tikkumpensa xi ftit. Jeżistu korsijiet, full-time jew part-time li jistgħu jgħinu lil min m’għandux il-kwalifiċi imma li għandu ftit esperjenza f’dan ix-xogħol?    

IS-SUR MICHAEL BONDIN: Hekk hu. Korsijiet jeżistu, kemm b’mod indipendenti mill-entità u anke min-naħa tagħna. Aħna ninvestu fil-professional development tal-istaff tagħna. 

IĊ-CHAIRPERSON: Mhuwiex miftuħ għal staff ieħor? 

IS-SUR MICHAEL BONDIN: Aħna entità għalina u niġu kompetituri mal-privat.  

ONOR. KATYA DE GIOVANNI: L-MCAST tipprovdi kors fil-play mat-tfal li jsir wara nofsinhar u kien rekwiżit għal min irid jaħdem mal-Club 3 to 16. 

IS-SUR MICHAEL BONDIN: Oġġett partikolari fl-ammont ta’ sigħat li għandhom il-ħaddiema tagħna b’distinzjoni minn ħaddiema fil-privat hi li l-ġurnata tax-xogħol tagħhom li hija ta’ tmien sigħat hija maqsuma bejn sitt sigħat on task mat-tfal u sagħtejn sabiex jagħmlu xogħol preparatorju. U dik hija xi ħaġa li ma ssirx mal-privat. Dik hija xi ħaġa li tagħmel l-entità u f’dak il-ħin partikolari qed ninvestu f’dawn il-journals, f’dawn ir-report writing kif ukoll fuq xogħol ieħor relatat mat-taħriġ.

ONOR. GRAZIELLA ATTARD PREVI: Xtaqt nistaqsi jekk inħolqitx xi forma ta’ animożità bejn dawk il-ħaddiema li huma kwalifikati u li ħadu t-taħriġ neċessarju u l-ħaddiema l-oħra li għandhom inqas kwalifiċi minħabba li kellna nbaxxu l-kwalifiċi biex inlaħħqu mad-domanda.  

IS-SUR MICHAEL BONDIN: Mhux hekk qed ngħidu. Il-kwalifiċi naqsu b’mod ġenerali. Qabel biex isir centre coordinator ried ikollu Level 6 mentri issa ġie Level 5.  
ONOR. GRAZIELLA ATTARD PREVI: Jiġifieri m’aħniex ngħidu li min qed jagħmel ix-xogħol hemm min għandu ċerta livell u hemm min għandu livell ieħor imma sempliċement naqqasna l-livell tal-kwalifiċi mitluba. 

IS-SUR MICHAEL BONDIN: Qegħdin ngħidu li biex tidħol għal childcare educator irid ikollok jew Level 4 jew qiegħed fil-proċess li takkwista l-Level 4, u allura jista’ jkun li hemm min lesta diġà il-kors u allura ħa t-taħriġ meħtieġ, u hemm min qed jieħu t-taħriġ waqt li qiegħed jaħdem ukoll. 

ONOR. GRAZIELLA ATARD PREVI: U hija obbligatorja li jrid ikollok dan il-kors.

IS-SUR MICHAEL BONDIN: Iva. 

ONOR. KATYA DE GIOVANNI: Teżisti wkoll sistema ta’ accreditation of prior learning tal-Jobsplus. Jiġifieri għandek min qatt m’għamel kors formali imma mbagħad għamel dak li jissejjaħ trade testing li xorta fih eżami, xorta fih interview u xorta fih observation mingħand l-examiners biex jaraw li kollox qed isir up to scratch. Dik l-option teżisti wkoll. 

ONOR. GRAZIELLA ATTARD PREVI: Kien hemm każ ta’ għalliema li ilha tgħallem fil-primarja għal numru ta’ snin u xorta ma titqiesx bħala kwalifikata biżżejjed biex taħdem fiċ-childcare. 

IS-SUR MICHAEL BONDIN: Le, irid ikollha ċ-ċertifikat. 

ONOR. ALBERT BUTTIGIEG: Imma l-fatt li qed tnaqqas il-kwalifiċi nħoss li qed inwaqqgħu l-ġebla fuq saqajna. U naħseb li dan għandu jkun ta’ eye opener għalina jekk verament irridu li s-servizz ikun ta’ ċerta livell u ta’ kwalità żgur li rridu ninvestu fih. Meta ngħid ninvestu mhux qed ngħidha bħala  battuta politika imma qed nitkellem bħala pajjiż. Jekk irridu li jkollna servizz tajjeb irridu npoġġu l-flus fih. At the end of the day it boils down to money. Jekk nemmnu f’dan l-irwol u rridu ngħolluh, irridu ninċentivaw aktar persuni biex jersqu għal din il-professjoni. Kif qalet il-kollega tiegħi din hija xi ħaġa li qed tinħass across the board. Il-ħidma fis-soċjal qiegħda tonqos għax in-nies mhux qed iħossu li huwa worth it li tidħol taħdem f’dan il-qasam. L-istess it-teachers, is-social workers u l-vocational workers qed isibu din id-diffikultà. Nerġa’ ngħid li mhux qed nitkellem fuq livell politiku imma bħala stat naħseb li rridu ninvestu fl-edukazzjoni ta’ uliedna. 

IS-SUR MICHAEL BONDIN: L-investiment fl-edukazzjoni bikrija huwa importantissimu. 

ONOR. ALBERT BUTTIGIEG: Froid jgħid li l-ewwel seba’ snin huma l-aktar ħaġa importanti. 

IS-SUR MICHAEL BONDIN: That is very important imma rridu nifhmu x’qegħdin ngħidu. Childcare educator huwa fl-ekwivalenti tal-learning support assistant, jiġifieri qegħdin nitkellmu fuq Skala 13. Dik hi l-paga ta’ dawn in-nies u qed ngħidha b’rispett. U allura b’hekk tidħol ukoll il-job mobility għax ikollok childcare educator li jibda jistaqsi x’jaqbillu jagħmel; jibqa’ jaħdem hawnhekk jew inkella jimxi għal kindergarten assistant forsi bl-istess paga imma mbagħad b’benefiċċji oħrajn bħalma huma l-vakanzi tas-sajf?  

IĊ-CHAIRPERSON: Dan li qed tgħid japplika għall-ħaddiema tagħkom tal-FES. 

IS-SUR MICHAEL BONDIN: Le, japplika għal kull ħaddiem f’dan is-settur, inkluż tagħna. 

IĊ-CHAIRPERSON: Iċ-childcare educators mhux kullimkien jitħallsu l-istess? 

IS-SUR MICHAEL BONDIN: Dażgur. Għaliex le? Ir-rati taċ-childcare educators ma tantx tvarja minn ta’ xulxin ... 

ONOR. ALBERT BUTTIGIEG: Li qed jgħid is-CEO huwa li fil-privat kif ukoll fl-Istat il-ħaddiema għandhom pagi simili. 

IS-SUR MICHAEL BONDIN: Magħna qegħdin pegged ma’ Skala 13. 

IĊ-CHAIRPERSON: Imma ċerti childcares privati għandhom ħlasijiet li jvarjaw.  

IS-SUR MICHAEL BONDIN: Jista’ jkun. 

IĊ-CHAIRPERSON: Ejja ngħidu li suppost jitħallsu tant ammont fis-siegħa imma qed jitħallsu ta’ Skala 14 jew Skala 15 li hija agħar milli wieħed jista’ jattira interess biex imur għal dan it-tip ta’ xogħol. U naħseb dik hija xi ħaġa li rridu naraw. 

ONOR. ALBERT BUTTIGIEG: Forsi nieħdu l-eżempju tal-għalliema fl-iskejjel, kemm dawk tal-Knisja, dawk Indipendenti u tal-Istat għandhom l-istess salarju. Ma kellniex distinzjoni jekk jien għalliem fil-privat jew għalliem tal-Istat ... 

IĊ-CHAIRPERSON: Agreed, imma donnu li mal-ħaddiema minn zero sa three għadna ma wasalniex hemmhekk. Naħseb din hija xi ħaġa li meta jkollna r-rappreżentanti mis-settur privat jagħtuna daqsxejn ta’ viżibilità fuqha u jgħidulna jekk il-ħlas huwiex marbut ma’ Skala 13.  

ONOR. ALBERT BUTTIGIEG: Anke Skala 13 mhuwiex ħafna. 

IĊ-CHAIRPERSON: Imma hemm min lanqas huwa fi Skala 13.  

IS-SUR MICHAEL BONDIN: Meta jkun hemm call for application għal childcare educators mal-Istat, mal-FES, in-numru ta’ applikanti jkun mhux ħażin. 

IĊ-CHAIRPERSON: Li jfisser li l-kondizzjonijiet tal-FES huma aħjar minn dawk li hemm fil-privat għax forsi fis-settur privat hemm … 

IS-SUR MICHAEL BONDIN: Bħala kondizzjonijiet qed nitkellmu fuq ratios, fuq ħinijiet, fuq kondizzjonijiet ta’ xogħol u fuq taħriġ. 

ONOR. KATYA DE GIOVANNI: Dak li wieħed irid jgħid huwa li tradizzjonalment il-kors tal-MCAST kien catered għal min irid jaħdem fiċ-childcare u fil-kindergarten. Li kien jiġri hu l-kondizzjonijiet fil-kindergarten huma aħjar, għandek is-sajf u issa, aktar minn qatt qabel, għandek iċ-ċans li timxi fil-karriera. Allura dak li jkun isib xogħol iċ-childcare u mbagħad jimxi minn hemm u jmur għal kindergarten assistant jew għal kindergarten educator. Din hija xi ħaġa li s-settur dejjem sofra minnha. 

IĊ-CHAIRPERSON: Għandi mistoqsija oħra fuq it-tfal li jkollhom ċerti bżonnijiet. Minn zero sa three years jista’ jsir screening ta’ dawn it-tfal? Jew hemm xi policies fuq hekk? Jekk hija diżabilità fiżika se tidher u allura m’hemmx bżonn screening imma fejn għandek diżabilitajiet oħrajn, li huma inqas viżibbli, jista’ jsir screening tagħhom biex wieħed jara x’tip ta’ support jista’ jingħata? 

IS-SUR MICHAEL BONDIN: Huwa diffiċli ħafna. Isir screening imma huwa diffiċli ħafna biex wieħed jasal għal x’tip ta’ support jingħata. (Interruzzjonijiet) Imma dak mhux min-naħa tagħna. Id-djanożi hija diffiċli ħafna li ssir bejn zero u three years. Ejja nieħdu l-language acquisition u għandek persuna li hija non-verbal. Hija non-verbal għax għadha ma laħqitx dak il-livell jew minħabba l-kondizzjoni tagħha? Hemmhekk ikun għadu prematur li wieħed jasal għall-ġudizzju … 

IĊ-CHAIRPERSON: Imma minħabba dan il-fatt mhux minħabba li hemm xi policies li jgħidu li ma jistax isir screening? 

IS-SUR MICHAEL BONDIN: Ma nafx inwieġbek. 

IĊ-CHAIRPERSON: Fair enough. Il-fatt hu li huwa prematur li wieħed jagħmel screening għax mhux kulħadd jiżviluppa bl-istess mod. Min jimxi ta’ disa’ xhur u min jimxi ta’ 12-il xahar. 

ONOR. ALBERT BUTTIGIEG: Naħseb li l-maġġoranza tal-maġġoranza hija li minn zero sa three years ikunu għadhom fl-istadju li qed isemmi s-Sur Bondin. 

IĊ-CHAIRPERSON: Eżatt. 

IS-SUR MICHAEL BONDIN: Hemmhekk jibdew joħorġu l-affarijiet tas-soċjalizzazzjoni. 

IĊ-CHAIRPERSON: Hekk hu. Hawn aktar mistoqsijiet? (Onor. Membri: Le) Sur Bondin, nirringrazzjak ħafna tal-ħin tiegħek u tal-preżentazzjoni li ressaqtilna. Huwa xogħol importantissimu u nawguralkom ħafna ħidma filwaqt li nifhmu li hemm sfidi wkoll. 

Aħna konna kkuntattjajna wkoll lill-Jobsplus sabiex jiġu jagħtuna preżentazzjoni imma bagħtulna risposta permezz tal-email. Tħossu li xorta waħda għandhom jiġu quddiemna? 

ONOR. KATYA DE GIOVANNI: Minħabba li hemm it-trade testing board u l-occupational standards naħseb li importanti li jiġu. 

IĊ-CHAIRPERSON: Mela r-risposta li bagħtulna mhux se naqraha u nitolbuhom jiġu fil-laqgħa li jmiss. Importanti li jkollna wkoll is-settur privat. 

ONOR. GRAZIELLA ATTARD PREVI: Se naraw ftit fuq l-impatt emozzjonali, psikoloġiku u min-naħa tal-akkademiċi? 

IĊ-CHAIRPERSON: Iva, kull Membru seta’ jibgħat lis-Segretarju tal-Kumitat l-ismijiet ta’ min xtaq li jiġi jagħtina preżentazzjoni. 

ONOR. GRAZIELLA ATTARD PREVI: Jiġifieri dawk l-ismijiet ġew approvati? 

IĊ-CHAIRPERSON: Iva, l-importanti li nagħmlu analiżi ħolistika. Bdejna billi nagħmlu fact finding mission imma mbagħad irridu naslu aktar fil-fond. Jiġifieri jekk għandkom xi ismijiet ta’ persuni li tixtiequ li jiġu jindirizzaw lill-Kumitat kemm tgħadduhom lis-Segretarju.  

ONOR. ALBERT BUTTIGIEG: Hemm xi għaqda waħda li tħaddan ġo fiha l-għaqdiet kollha jew inkella ... 

IĊ-CHAIRPERSON: Naħseb li hemm għaqda li tiġbor fiha ċ-childcare centres taħtha għax ma naħsibx li nistgħu nistiednu liċ-childcare centres privati kollha.  

ONOR. ALBERT BUTTIGIEG: Għalhekk qed ngħidlek. 

IĊ-CHAIRPERSON: Għallinqas tiġi għaqda waħda li tirrapreżentahom. 

ONOR. KATYA DE GIOVANNI: Naħseb professjonist ieħor essenzjali huwa educational psychologist. 

IĊ-CHAIRPERSON: Jekk għandkom ismijiet partikolari ibagħtuhom by email ħalli s-Segretarju jkun jista’ jagħmel kuntatt magħhom. Feel free li tgħaddu l-ismijiet li tixtiequ. Dak li bgħatt inti, Onor. Attard Previ, mhijiex kwestjoni li niddiskutu jekk napprovawhx jew le. Dik hija x-xewqa tiegħek li jkunu preżenti, hija x-xewqa tagħna li jkunu preżenti u allura jekk għandkom ismijiet ta’ persuni li tixtiequ li jiġu jagħtu preżentazzjoni feel free li tressquhom. L-importanti hu li nieħdu l-aspett ħolistiku tagħha, jiġifieri mhux kwesjoni li naraw l-aspett ekonomiku biss jew tax and figures imma rridu mmorru daqsxejn aktar fuq l-implikazzjonijiet tagħhom x’ifissru u ma jfissrux. Dawk huma aspetti importanti wkoll li bħala Kumitat ikollna viżibilità tagħhom. Għal darb’oħra se jkollna lill-Jobsplus, l-MCAST bħala provider mill-aspett edukattiv u se jkollna żewġ għaqdiet oħra.  

ONOR. GRAZIELLA ATTARD PREVI: Se jiġu kollha f’daqqa? 

IĊ-CHAIRPERSON: Fil-każ nagħuthom ħinijiet differenti u nagħtuhom nofs siegħa kull wieħed ħalli ma ndumux ħafna fuq dan is-suġġett u naqbdu suġġetti oħra. Imbagħad jekk se jkun hemm xi ismijiet oħra nsejħulhom għal darb’oħra. Bħala Affarijiet Oħra ma jidhirx li għandna u għalhekk nistgħu nikkonkludu din il-laqgħa hawnhekk. Nirringrazzjakom. 

Fis-6.40 p.m. il‑Kumitat aġġorna għal data li kellha tiġi kkomunikata aktar tard.




 


